
КъБР-м и Iэтащхьэ КIуэкIуэ Казбек тхьэмахуэ къэс яхуо-
зэ зи щхьэ IуэхукIэ къыхуэкIуэ цIыхухэм. Щэбэтым абы 
иригъэкIуэкIащ апхуэдэ зи чэзу зэIущIэр. Ар хэплъащ бын 
унагъуэшхуэхэм, IэнатIэ гугъу Iуувахэм, сабий сымаджэ 
зиIэхэм я лъэIухэм. 

ЗЭIУЩIЭ нэужьым Iэтащхьэм унафэ ищIащ лъэIукIэ зы-
къыхуэзыгъэзахэм я гукъеуэр зэфIэхыныр зи къалъэн Iуэху-
щIапIэхэм ялъэкI къамыгъанэу цIыхухэм зыщIагъэкъуэну. 

КъБР-м и Iэтащхьэм и нэIэ тетынущ пщэрылъ ящищIар 
зэрагъэзащIэм.

«Кавказ.РФ»-м и пресс-IэнатIэм хъыбар къызэритам-
кIэ, илъэс псом лажьэ «Iуащхьэмахуэ» курортым и 
кIапсэ гъуэгухэм я зекIуапщIэр дяпэкIэ банк картэхэмкIэ 
пты хъунущ, «Мир» лъэпкъ зэрыщахуэ системэри хэту. 
Абы щхьэкIэ турникетым картэр бгъэдэпхьэмэ зэ-
фIэкIащ – Iуэхутхьэбзэм и уасэр хигъэкIынурэ, кабинэм 
уитIысхьэну хуит ухъуащ.

«ДИ ХЬЭЩIЭХЭМ я тыншыгъуэр къызэдгъэпэщын па-
пщIэ, «Кавказ.РФ»-м хыхьэ курортхэм бжыгъэр зи лъаб-
жьэ Iэмалхэр къыщагъэсэбэпыфын хуэдэу Iуэхур зэтыдо-
ухуэ. Куэд щIакъым Iуащхьэмахуэ лъапэ къакIуэхэм QR- 
кодхэмкIэ Iуэхутхьэбзэ яхуэтщIэ зэрыхъурэ, иджы банк кар-
тэри хэдгъэхьащ – зыплъыхьакIуэ узэрыкIуэну билетхэр 
къэп щэхун папщIэ чэзум ухэтын хуеижкъым дяпэкIэ. А Iэ-
малыр ди адрей курортхэми къыщыхэтлъхьэну ди мурадщ 
– «Архъызым», «Ведучи», Осетие Ищхъэрэ - Аланием ща-
ухуэ «Мамисон»-м», - къыхигъэщащ «Кавказ.РФ»-м и ге-
неральнэ унафэщI ТIымыжь Хьэсэн. 

Банк картэм хебгъэгъэкI хъунущ «Азау - Гарабаши» зып-
лъы хьакIуэ билетым хуэзэ сом 1400-р икIи а гъуэгуанэм 
ищхьэ дыдэм, метр 3847-рэ хъум, удэкIуеифынущ. Зы банк 
картэмкIэ къэпщэху хъунущ узыхуейм хуэдиз билет. Уна-
гъуэм щыщхэм е ныбжьэгъухэм я гъусэу зыбгъэпсэху хъу-
нущ зы картэмкIэ, псоми я билет уасэри а зы картэмкIэ еп-
ту. Сабийм е льготэ зиIэ цIыхум билет къыхуэпщэхунумэ, 
курортым и кассэм зыхуэбгъэзапхъэщ. 

«Кавказ.РФ»-мрэ «Мир» зэрыщахуэ системэмрэ зэдэ-
лэжьэну щызэгурыIуауэ щытащ мы гъэм и мэкъуауэгъуэм 
Санкт-Петербург щекIуэкIа дунейпсо экономикэ зэхыхьэм. 
Абы щыгъуэм Iэ традзат илъэс хъурейм лажьэ «Iуащхьэма-
хуэ» курортым «Мир» картэр къыщагъэсэбэпыным теухуа 
зэгурыIуэныгъэм. 

«Кавказ.РФ»-р Кавказ Ищхъэрэ федеральнэ щIына-
лъэм зе гъэужьынымкIэ къэрал институтщ. Компанием 
бгы курортхэр еухуэ икIи зрегъэужь, зэгъэIэзапIэхэр ире-
гъэ фIакIуэ, къэралым и дэIэпыкъуныгъэр къигъэсэбэпурэ, 
ту ризм IэнатIэм зыщIегъакъуэ, щIыпIэ бизнесым зы къи-
Iэты нымкIэ, щIыналъэм зыхузэфIэкIхэм я мылъку 
къыхалъ хьэнымкIэ сэбэп хуохъу. Компанием и проект нэхъ 
цIэрыIуэхэм ящыщщ Кавказ Ищхъэ рэ турист кластерым 
къызэщIиубыдэ «Архъыз», «Iуащ хьэмахуэ», «Ведучи» бгы 
курортхэр. 

«Мир» системэм хэтщ банк 260-м щIигъу, банки 160-м 
щIигъум «Мир» картэхэр къыдагъэкI. НобэкIэ къэралым 
къыщагъэсэбэп апхуэдэ картэ мелуани 129-м щIигъу. 

МЭЗКУУ Къан.

КъБР-м и Iэтащхьэ 
 КIуэ кIуэ Казбек зыщигъэ-
гъуэзащ бгы-лыжэ зыгъэп-
сэ хупIэм хиубыдэ Iуэху-
щIапIэ хэр щIы махуэм зэ-
рыхуэ хьэ зырым, апхуэ дэу 
Iуэ ху щIапIэ щхьэ хуэхэр зэ-
раухуэм, зэрызэрагъэпэ-
щы жым.

ИЛЪЭСЫР къызэрихьэрэ 
Къэбэрдей-Ба лъкъэрым 
 цIы ху зы мелуаным нэблагъэ 
щыхьэщIащ, иджыри, туро-
ператорхэм къызэралъытэм-
кIэ, зыгъэпсэхуакIуэхэм я 
бжыгъэм кIэрыхунукъым. Ту-
ристхэр нэхъыбэу республи-

КъБР-м и Парламентым и 
Президиумым и зи чэзу зэIу-
щIэм «правительствэ сы-
хьэт» щекIуэкIащ. Абы къы-
щыпсэ лъащ КъБР-м про-
мышленностымкIэ, энерге-
тикэмрэ сатумкIэ и министр 
Ахубеков Шамил. Ар теп-
сэлъыхьащ рес публикэм ис-
хэр псэун щхьэкIэ нэхъы бэу 
къагъ э сэбэп хьэпшыпхэр, 
Iуэхут хьэбзэхэр, ерыскъы-
хэр зыхуэ дэмрэ абы пыщIа 
сатур зэ рекIуэкIымрэ. 2022 
гъэм и блэкIа мази 9-м сату 
IэнатIэм сом меларди 165,5-
рэ щызекIуащ, ар нэгъабэ-
рейм еп лъытмэ, проценти 
111-рэ  мэхъу.  

КЪЭДГЪЭЛЪЭГЪУА пIа-
лъэм  ди лъахэм исхэм ерыс-
къыуэ, абы псы лIэужьы-
гъуэхэмрэ туты нымрэ хэту, 
сом мелард 81,7-рэ и уасэ 
ящэхуащ, ерыскъыхэкIхэм 
 къалъысар сом мелард 84,8-
рэ  мэхъу. ЩIы шылэм къы-
щегъэ жьауэ фокIадэ пщIондэ 
сом мелард 31,5-рэ и уасэ 
 Iуэ хутхьэбзэ цIыхухэм хуа-
щIащ, жылагъуэ шхапIэхэм 
сом меларди 5,4-рэ къыщалэ-
жьащ. 

Министрым къызэрилъы-
тэмкIэ, Урысейр санкцэхэмкIэ 
дэкъузэныгъэ хагъэтми, рес-
публикэм и сату Iуэхур йофIа-
кIуэ, тыкуэныщIэхэр яухуэ, са-
тущIапIэхэр зыхуей-зыхуэфI-
кIэ къызэгъэпэща мэхъу. Абы 
къищынэмыщIауэ, сату Iуэхур 
нэхъ тыншу, фейдэ пылъу дэ-
кIын папщIэ, абы ехьэлIа хаб-
зэхэр зэрыригъэфIэ кIуэ ным 
министерствэр иужь итщ. 

Ахубековыр щхьэхуэу къы-
теу выIащ уасэхэм. Коронави-
рус уз зэрыцIалэмрэ панде-
миемрэ я лъэхъэнэхэм, Уры-
сейм иригъэкIуэкI дзэ Iуэху хэ-
хахэм зэрыщIидзэрэ уасэхэм 
хэхъуэу зэрыхуежьам. Абы 
щыгъуэм къэралми щIына-
лъэхэми оперативнэ штабхэр 
къыщызэрагъэпэщри, къе-
кIуэкI псоми я нэIэ трагъэтащ. 
ЦIыхур япэ зыхуеинкIэ хъуну 
хьэпшыпхэм я уасэр щыдэ-
уейм деж штабым хэтхэм 
къэп щытэныгъэхэр ирагъэ-
кIуэкIыурэ и уасэ дыдэмрэ 
абы тралъхьэжын хуеймрэ зэ-
палъытырти, Iуэхум унафэ 
тращIыхьырт. Къищынэ мы-
щIауэ, сату Iуэхур зезыгъакIуэ 
нэхъ лъэрызехьэхэм ягуры-
Iуэурэ, уасэр зэтраIыгъэфырт. 

Ноби республикэм иIэщ уа-
сэхэм кIэлъыплъ лэжьакIуэ 
гупхэр, абы зи Iуэху хэлъ 
 къулыкъущIапIэхэм я лIы кIуэ-
хэр хэту. Министрым къызэры-
хигъэщамкIэ, иджыпсту уа-
сэхэр зэпIэзэрыт хъужащ. 
Абыхэм зезыгъэхъуэжыр ду-
нейм и пIалъэрщ (сезон), 
иджыпсту нэхъ къагъэ-
сэбэпхэр нэхъ лъапIэ хъун ри 
хэлъщ. 

Къэбэрдей-Балъкъэрым 
що лажьэ хабзэм къемызэ-

Унагъуэхэм ядоIэпыкъу

АДЫГЕЙ. УФ-м и Правительст-
вэм щIыналъэхэм ятригуэшащ 
илъэси 3-м щегъэжьауэ илъэси 
7-м нэс зи ныбжьхэм, сабий 
ещанэм е къыкIэлъыкIуэм илъэ-
сищ хъуху ират ахъшэм текIуэдэ-
ну мылъкур. Абы папщIэ Адыгейм 
иджыри къыIэрыхьэнущ сом ме-
луан 64-рэ. 

ЗИ ГУГЪУ тщIы ныбжьым ит са-
бийхэм мазэ къэс Адыгейм щрат 
сом мелуани 6. Псори зэхэту къап-
щтэмэ, илъэсым кърибыдэу сом 
мелуан 357-рэ федеральнэ дэIэпы-
къуныгъэу ягъуэт сабий зэрыс уна-
гъуэхэм. 

Республикэм и Iэтащхьэ Къум-
пIыл Мурат жиIащ абы теухуа уна-
фэр УФ-м и Президент Путин Вла-
димир къызэрыбгъэдэкIыр, «Де-
мографие» лъэпкъ проектым къы-
пэкIуа IуэхуфIу зэрыщытыр. «Дэ 
сытым дежи гулъытэшхуэ худощI 
сабий зэрыс унагъуэхэмрэ бынуна-

Налшык дэт «Лэгъупыкъу» сана-
торэм Херсон областым къикIауэ 
зыщызыгъэпсэху сабийхэм яхуэ-
защ КъБР-м Узыншагъэр хъумэ-
нымкIэ и министерствэм и Диаг-
ностикэ центрым и дохутырхэр. 

ЦЕНТРЫМ жылагъуэ узынша-
гъэмкIэ и къудамэм и унафэщI Лоб-
жанидзе Анзоррэ а IэнатIэм и IэщIа-
гъэлI ПащIэ Артуррэ сабийхэм и 
 гугъу хуащIащ къэуат зыщIэлъ ерыс-
къы тэмэмыр узыншагъэ быдэм и 
лъабжьэ нэхъыщхьэу зэрыщытым. 
Ахэр тепсэлъыхьащ фIагъ, щхьэ-
пагъ зимыIэ шхыныгъуэхэм узыфэ 
зэхуэмыдэхэр къызэрыхэкIым, 
 цIы хум и узыншагъэм и дежкIэ 
сэбэпынагъышхуэ зыпылъ витамин-
хэр зыхуэдэм икIи ахэр зыхэлъ ерыс-
къыхэм щагъэгъуэзащ. Дохутырхэм 
сабийхэм я упщIэхэм жэуап иратащ, 
шхын узыншэм, зэгъым теухуа хэзы-
гъэгъуазэ хъыбархэр зытет тхы-
лъым пIэ напэхэр хуагуэшащ.

- Iэпкълъэпкъыр псынщIэу, узын-
шагъэр быдэу щытыныр куэдкIэ 

кэм къыщыкIуэр бгым къе-
жэхын папщIэщ. Псом хуэдэу 
ахэр дехьэх Iуащхьэмахуэ 
лъа пэ и къэжыхьыпIэхэм икIи 
а щIыналъэм бжьыхьэкIэм 
ще гъэжьауэ гъэмахуэкум нэ-
сы ху цIыхухэр щызэблокI.

«Кавказ. РФ» зэгухьэны-
гъэм щIыгъуу Къэбэрдей- 
Балъкъэрыр зыубгъуауэ йо-
лэжь илъэс псом цIыхухэм 
зыщагъэпсэху «Эльбрус» ку-
рортыр къэгъэ щIэрэ щIэ-
жыным. А лэжьыгъэхэр ира-
гъэкIуэкI Урысейм и Пра-
вительст вэр арэзы зытехъуа 
планым тету. Зыужьыныгъэш-
хуэ егъуэт зэрыщыту Iуащхьэ-

махуэ районым: абы цIыхухэм 
я узыншагъэр щагъэбыдэ 
щIы налъэ щызэтрагъэувэ, 
кIапсэ гъуэгухэр, лыжэ къэ-
жы хьыпIэхэр, зыгъэп сэхупIэ-
хэр, транспорт гъэувыпIэхэр 
хэту.

Иджыпсту Азау хуейм 
кIапсэ гъуэгущIэ щаукъуэ-
дий, автомобиль 800 зыте-
хуэну гъэувыпIэхэр зэIузэпэщ 
щащI. Мы илъэсым къри-
убыдэу курортым щIэуэ 
кIапсэ гъуэгуитIрэ лыжэ къэ-
жыхьыпIэу 8-рэ къыщызэIуа-
хынущ. КIапсэ гъуэгуитIым 
щыщу зым метр 203-рэ, ад-
рейм метр 830-рэ я кIыхьа-

гъыу щытынущ. Лыжэ къэ-
жыхьыпIэхэм щIэуэ къахэ-
хъуэнущ километри 6,2-рэ. 
Иджыпсту Iуащхьэмахуэ 
кIап сэ гъуэгуу щы, лыжэ 
къэжыхьыпIэу хы щыIэщ.

«Мы зэманым, зэрыгуры-
Iуэгъуэщи, ахэр мащIэIуэщ, 
сыту жыпIэмэ туристхэм я 
бжыгъэм къыхохъуэ икIи ку-
рортым и зэфIэкIхэр нэхъ нэ-
гъэсауэ къагъэсэбэпын 
 хуейщ. Узыншагъэр щагъэ-
бы дэ щIыналъэ зэрызэтра-
гъэувэм зэрыщыту езы Iуащ-
хьэмахуэ районми зыдеужь», 
- жиIащ КъБР-м и Iэтащ-          
хьэм.

КIуэкIуэ Казбек еплъащ 
лъэпкъ проектхэм, къэрал, 
щIыналъэ программэхэм хэт 
ухуэныгъэ зыбжанэм. Абыхэм 
ящыщщ Азау хуейм къы-
щежьэ канализацэ коллек-
торыр. Ар Эльбрус посёлкэм 
нэс ехынурэ, а жылагъуэм и 
канализацэри къыхагъэ-
хьэжынущ. Проектыр 2023 
гъэм и кIэухым ирихьэлIэу 
гъэзэщIа хъун хуейщ. ЩIына-
лъэм и унафэщIыр апхуэдэу 
еплъащ травматологие 
къуда мэ хэту Эльбрус посёл-
кэм щащI сымаджэ щым, 
Тырныауз и лицейм лэ жьы-
гъэхэр зэрыщекIуэкIым. А 
IуэхущIапIэм иджыпсту са-
бийуэ 700-м нэблагъэ щоджэ. 
КIуэкIуэ Казбек апхуэдэу щы-
гъуазэ зищIащ район  музейм, 
библиотекэм я щы ты кIэм, 
 къа лэм и ут нэхъыщхьэр къы-
зэрагъэ щIэрэщIэ жым.

Iуащхьэмахуэ районым 
иджыпсту лэжьыгъэшхуэ що-
кIуэкI Тырныауз комбинатыр 
зэтегъэувэжыным хуэгъэ-
зауэ. Мыхьэнэшхуэ зиIэ мы 
IуэхущIапIэр яухуэ Урысейм и 
Президент Путин Владимир 
къигъэува пщэры лъым ипкъ 
иткIэ.

гъыу ящэ ерыскъыхэкIхэр зи 
нэIэ щIэт комиссэ. Абы и къа-
лэн нэхъыщхьэр ящэм и мар-
кэр къэзыгъэлъагъуэ дэф-
тэрыр тегъэуауэ щытыным 
епха лэжьыгъэр гъэзэщIа 
 хъунращ. Иджыпсту лэжьа-
кIуэ гупыр сату Iуэхум хэтхэм 
йопсалъэ, зэрыщытын хуейр 
гурагъаIуэ. 

Налшык къалэ сату Iуэхур 
зэ рыщекIуэкIым теухуауэ 
къэп сэлъащ къалэ админист-
рацэм и унафэщIым и япэ 
 къуэдзэ Тонконог Анатолий.

Республикэм и къалащхьэм 
иджыпсту сату, цIыхухэм 
Iуэхут хьэбзэ яхуэзыщIэ Iуэху-
щIапIэу - 2285-рэ, бэзэритI, 
сату IуэхущIапIитI, сату-нэгу-
зегъэужьыпIэ центрищ, сату 
сеть ин зыбжанэ щолажьэ. 

2021 гъэм метр зэбгъузэна-
тIэ 29750-рэ хъу IуэхущIапIэ 
29-рэ Налшык къалэ 
 щы лэжьэну зэрыхуитымкIэ 
тхылъ хэр иратащ. 

Федеральнэ налог IэнатIэм 
2022 гъэм и мазаем къызэри-
гъэлъэгъуамкIэ, сату Iуэхум 
ирилажьэу хьэрычэтыщIэ 
 Iуэ ху цIыкIурэ ику иту 2386-рэ 
щыIэщ. 

Тонконог къызэрыхигъэ-
щамкIэ, цIыхухэр зыхуеину 
псори щагъуэт сату IуэхущIа-
пIэхэм къалэр щыщIэркъым. 
2021 гъэм сату щIапIэхэм сом 
мелард 15,5-рэ яIащ, мы гъэм 
и япэ илъэс ныкъуэм а ахъшэр 
сом меларди 7,7-рэ хъуащ. 

Къалэ администрацэм гу-
лъытэ хэха хуещI жармыкIэм 
зегъэужьыным, Абхъазым и 
утым зыгъэпсэхугъуэ махуэ-
хэм щекIуэкI жармыкIэм 
цIыху 500 - 600 къокIуалIэ. 
2022 гъэм жармыкIэ 71-рэ 
къы зэрагъэпэщащ, белорус 
хьэпшып щащэ зы жармыкIэ 
ящIащ. 

Къэпсалъэр къытеувыIащ 
сату мащIэ щекIуэкI щIыпIэ 
цIыкIуу 2022 гъэм 91-рэ зэ ры-
лэжьам, абыхэм ящыщу 67-р 
пIалъэ хэхахэм зэхэтауэ аращ. 

Тхьэмахуэ къэс хьэпшып-

хэмрэ ерыскъыхэкIхэмрэ я уа-
сэр къапщытэри, КъБР-м 
ПромышленностымкIэ, энер-
гетикэмрэ сатумкIэ и минис-
терствэм ирагъэхь. Уасэр 
 къемызэгъыу хагъэхъуауэ 
къы щIэкIмэ, занщIэу рес-
публикэм и УФАС-м ирагъэхь. 

КъБР-м и Парламентым и 
УнафэщIым и къуэдзэ Къар-
дэн Мурат щIэупщIащ щIына-
лъэхэм зэращIылIа зэгуры-
Iуэныгъэр зэрылажьэм, абы 
хьэрычэтыщIэхэм я фейдэуэ 
хэлъым. 

Ахубековым зэрыжиIамкIэ, 
щIыналъэ зэмылIэужьыгъуэ-
хэр зэрызэдэлэжьэну зэрызэ-
гурыIуа лъэныкъуэхэм сатури 
хэтщ. Нэхъапэм ахэр апхуэдэу 
жыджэру зэдэлажьэу щыта-
къым, ауэ иджы щыIэ щы-
тыкIэм теухуауэ нэхъ зэпыщIа 
мэхъу, зэгурыIуэныгъэщIэхэм 
йолэжь. Абы и лъэныкъуэкIэ 
щIыпIэ хьэрычэтыщIэхэр нэхъ 
жыджэру щIыналъэ зэхуаку 
Iуэхум къыхыхьэн зэрыхуейр 
жиIащ къэпсалъэм. 

КъБР-м и Парламентым 
ЛэжьыгъэмкIэ, социальнэ по-
литикэмрэ узыншагъэр 
 хъу мэн  IэнатIэмкIэ и комите-
тым и унафэщIым и къуэдзэ, 
КъБР-м и Парламентым 
ЛДПР-м и фракцэу щыIэм и 
Iэтащхьэ Безгодькэ Влади-
мир къыхилъхьащ сату Iуэхум 
хэтхэм абы пыщIа хабзэхэр 
тIэкIу нэхъ  хуагъэтIэсхъэну. 
Ди республикэм къыщы щIа-
гъэкI хэр щащэ сату IуэхущIа-
пIэ нэхъыбэ къы зэIурагъэхыу, 
л э жьы гъэ IэнатIэхэм я бжы-
гъэм хагъэхъуэну игъуэу къы-
зэрилъытэр жиIащ абы. 

Министрым зэрыжиIамкIэ, 
пандемием и лъэхъэнэм зи 
гугъу ящI  IэнатIэм хэ щIы-
ныгъэ имыIэу къезыгъэлар 
адрей хэгъэгухэм я Iуэху бгъэ-
дыхьэкIэ къызэрагъэсэбэпа-
ращ. 

КъБР-м и Парламентым 
КПРФ-м и фракцэу щыIэм и 
унафэщI Пащты Борис цIыху-
хэр нэхъыбэрэ зыхуей хъу 

хьэпшыпхэмрэ ерыскъы хэм-
рэ ирикъуу диIэрэ-димыIэрэ 
нэхъ щIэх-щIэхыурэ къэпщы-
тэн зэрыхуейр жиIащ. 

Парламентархэр тепсэ-
лъыхьащ Iуэхугъуэ куэдым, 
сату IуэхущIапIэхэр зэры-
лажьэм, жармыкIэхэр къы-
зэры зэрагъэпэщым, хьэпшы-
пыр е ерыскъыр зыщIымрэ 
щэхуакIуэхэмрэ яку дэт сату-
ущIэхэм я лэжьыгъэм, рес-
публикэм и щIыналъэ зэмы-
лIэужьыгъуэхэм бэзэрхэр 
къыщызэIухыным, сату Iэна-
тIэр бжыгъэр зи лъабжьэ Iуэху 
зехьэкIэм хуэгъэкIуэным, нэ-
гъуэщIхэми. 

КъБР-м и Парламентым 
Экономикэ политикэмкIэ, ин-
новацэ зыужьыныгъэмкIэ, 
хьэ рычэт Iуэхум зегъэуб гъу-
нымкIэ и комитетым и уна-
фэщI Iэпщэ Заур къыхигъэ-
белджылыкIащ зи гугъу ящIа 
псори зэманым къигъэув къа-
лэну зэрыщытыр, уасэхэр зэ-
ры хэхъуэр къыхигъэщри, ар 
зи нэIэ щIэтын хуей къулыкъу-
щIа пIэхэр егугъун зэрыхуейр 
дыщIигъуащ. 

Депутхэр я гупсысэхэмкIэ 
зэхъуэжа нэужь, Iуэхур зи нэIэ 
щIэт къулыкъущIапIэхэм хуа-
гъэхьыну чэнджэщхэр зэхалъ-
хьащ. 

*   *   *
Президиумым хэтхэр хэп-

лъащ «КъБР-м ЦIыхухэм я 
 хуитыныгъэхэр хъумэнымкIэ 
уполномоченнэу щыIэм и 
Iуэхум теухуауэ» КъБР-м и 
зако ным зэхъуэкIыныгъэхэр 
хэ лъ   хьэным теухуауэ» хабзэм 
и проектым, нэгъуэщI феде-
ральнэ законхэм я проектхэм, 
хабзэубзыху жэрдэмхэмрэ 
Урысей Федерацэм и нэ-
гъуэщI щIыналъэхэм къикIа 
зэрызыхуагъазэхэмрэ. 

Апхуэдэуи депутатхэм къы-
зэдащтащ КъБР-м и Парла-
ментым и ЩIыхь тхылъыр Iэ-
натIэ зэмылIэужьыгъуэхэм 
къы щыхэжаныкIа цIыхухэм 
етыныр. 

елъытащ тшхым. Абы къыхэкIыу 
зэрыхъукIэ къэуат зыщIэлъ ерыскъы 
узыншэр ди шхыныгъуэ нэхъыщхьэу 
щытын хуейщ. Мыхьэнэшхуэ иIэщ 

щысабийм щегъэжьауэ цIыхур абы 
есэным, - жаIащ дохутырхэм.

ЩХЬЭЩЭМЫЩI Изэ.

Узыншагъэ

Шхын  зэгъым  и  мыхьэнэр
гъуэшхуэхэмрэ я псэукIэр егъэфIэ-
кIуэным, къэрал дэIэпыкъуныгъэ 
етыным. Псоми и чэзум яIэрыхьэ-
нущ социальнэ ахъшэхэр», - жиIащ 
КъумпIылым. 

Рианнэ текIуащ

КЪЭРЭШЕЙ-ШЭРДЖЭС. Уры-
сей Федерацэм Егъэджэныгъэм-
кIэ и министерствэм 2022 гъэм 
иригъэкIуэкIа урысейпсо зэпеуэр 
иухащ. Абы школакIуэхэр сочине-
нэ тхынкIэ щызэхьэзэхуащ. 

ФЕДЕРАЛЬНЭ къэпщытакIуэхэр 
лэ жьыгъэхэм хэплъа нэужь, нэ-
хъыфIу зытха цIыхуи 100 къыхахащ. 
Абыхэм яхэхуащ Къэрэшей-Шэр-
джэсым щыщ Хьэбэз къуажэм дэт 
курыт школым и 5-нэ классым щIэс 
Гъуэзджэщ Рианнэ. 

Рианнэ итхащ «Хъыджэбз 
 цIы кIум  и хъыбар къызэрымыкIуэ» 
сочиненэр. Абы и егъэджакIуэр Си-
дакъ Луизэ Мухьэмэд и пхъурщ. 

Зэпеуэм щытекIуахэр щэкIуэ-
гъуэм и 2 - 3 махуэхэм Москва ща-
гъэлъэпIэну ирагъэблэгъащ. 

НЭЩIЭПЫДЖЭ Замирэ.

Сату Iуэхухэр зи нэIэ щIэтхэр 

Ди къуэш республикэхэм

ФIыщIэ

ЗэIущIэхэр

Зыгъэхьэзырар
ЩХЬЭЩЭМЫЩI Изэщ.

ХьэщIэр  гъафIэ, 
цIыхуфIыр  лъытэ.

Лъэпкъ Iущыгъэ:

Дунейм
щыхъыбархэр

Уасэхэм хохъуэ

Польшэм и цIыхухэр егъэ-
гузавэ ерыскъыхэмрэ хьэп-
шыпхэмрэ лъапIэ зэрыхъум. 
Къэралым щыпсэухэм я нэ-
хъыбэм зи уасэр ягъэмэщIа е 
зи пIалъэр икIын гъунэгъу 
 хъуа шхыныгъуэхэр къалъы-
хъуэу щIадзащ. «Апхуэдэурэ 
екIуэкIмэ, дыпсэун папщIэ 
 Iэмалыншэу дызыхуейхэри 
къыт хуэщэхунукъым», - жаIэ 
цIыхухэм.

АПХУЭДЭ щытыкIэм щхьэу-
сыгъуэ хуэхъуар пандемиерщ, 
Украинэм щекIуэкI Iуэхугъуэ-
хэрщ, къэралым и экономи -  
кэр къызэрытIэсхъарщ. «Fakt» 
къы дэкIыгъуэм къызэригъэ-
лъагъуэмкIэ, хьэпшыпхэм я уа-
сэм хуэдищкIэ хэхъуащ. 

«ЦIыхухэм я нэхъыбэм тхы-
лъымпIэрэ къэрэндащрэ яIы-
гъыу щэхуакIуэ макIуэ. Апхуэ -
дэ Iэмалыр сэбэп мэхъу хьэп-
шып, ерыскъы лей къамы-
щэхунымкIэ. Зыхуэныкъуэр 
тхылъымпIэм тетхащи, къащ-
тэм и уасэр патхэурэ я ахъ шэм-
рэ къащэхун хуеймрэ зэхуа-
гъакIуэ. Апхуэдэ щытыкIэр 
 махуэ къэс уи нэгу щыщIэкIкIэ, 
къекIуэкIым уимыгъэгузавэу 
къанэркъым. Ауэ догугъэ зэ-
ман гъунэгъум ди гъащIэр 
ефIэ кIуэжыну», - жиIащ Поль-
шэм и тыкуэнхэм ящыщ зым и 
лэжьакIуэм.

Аргуэру зы
кхъухьлъатэ

Тхьэмахуэ махуэм Иркутск 
къалэм насыпыншагъэ къы-
щы хъуащ: зауэ Iуэхухэм хуэ-
щIа кхъухьлъатэр уэгум къе-
хуэхащ. Ар техуащ къалэм и 
Ленинскэ хьэблэм дэт, къати-
тIу зэтет унэм.

КЪЭХЪУКЪАЩIЭ шына-
гъуэм хэкIуэдащ кхъухьлъа-
тэзехуэхэу Конюшин Максим -
рэ Крючков Викторрэ. Унэ зэ-
текъутам унагъуитI щыпсэурт, 
абыхэм зыми фэбжь хахакъым.

Су-30 кхъухьлъатэм и лэ-
жьэкIэр ягъэунэхуу арат. Сы-
хьэт 17-рэ дакъикъэ 47-м ар 
аэропортым телъэтыкIащ. Да-
къикъэ 13 нэхъ дэмыкIыу щIы-
пIэм щыпсэухэм Iэуэлъауэш -
хуэ зэхахащ. СледствэмкIэ 
 комитетым къэхъукъащIэм и 
щхьэусыгъуэ нэхъыщхьэу къи-
гъэлъагъуэхэм ящыщщ техни-
кэр тэмэму зэрымылэжьамрэ 
кхъухьлъатэзехуэхэм яIэщIэ -
кIа щыуагъэмрэ. «Iуэхур къы-
щыхъуа щIыпIэм иджыри 
 лэ жьыгъэхэр щрагъэкIуэкI, 
кхъухь лъатэм и гъэсыныпхъэр 
зыхуэдэр, абы и кIуэцIым щыIа 
хьэуам и щытыкIэр зэхагъэ -
кIынущ, химие, суд-медицинэ 
къэп щытэныгъэхэр ирагъэ кIуэ-
кIынущ», - къитащ СК-м и хъы-
барегъащIэ IэнатIэм. 

Iуэхум хэзыщIыкIхэм ира-
гъэкIуэкI псалъэмакъхэм къы-
зэ рыхэщымкIэ, кхъухьлъатэзе-
хуэхэр къызэрымэхам къыхэ-

Бэрбэч ХьэтIутIэ и цIэр зезыхьэ 
Къэбэрдей-Балъкъэр къэрал уни-
верситетым иджыблагъэ зэIущIэ 
гъэщIэгъуэн щекIуэкIащ. «Сябры» 
белорус жылагъуэ зэгухьэныгъэм и 
унафэщI Сидорук Павел IуэхущIа-
пIэм щылажьэ егъэджакIуэхэмрэ 
 студентхэмрэ ФIыщIэ тхылъхэмрэ 
ЩIыхь тхылъхэмрэ яритащ.

СИДОРУК Павел зэрыжиIамкIэ, зэIу-
щIэр КъБКъУ-р къызэрызэрагъэпэщ -
рэ илъэс 90 щрикъум ирагъэхьэлIащ, 
Къэбэрдей-Балъкъэрым и къэралы-
гъуэр илъэси 100 зэрырикъуми епхащ.

ФIыщIэ тхылъхэр иратащ урысыб-
зэмрэ бзэщIэныгъэмкIэ кафедрэм и 
лэ жьакIуэхэм. Кафедрэм щылажьэ -
хэм урысыбзэм къыдэкIуэуи, славян 
лъэпкъхэм я бзэхэри студентхэм ира-
гъащIэ, абыхэм яхэтщ белорусыбзэри. 
Жылагъуэ зэгухьэныгъэм кафедрэм и 
лэжьакIуэхэр игъэлъэпIэныр къызыхэ-
кIари къэралитIым я зэпыщIэныгъэхэр 
зэрагъэбыдэрщ, бзэхэр джыным, зэ-
пыщIапIэ иIэхэр щIалэгъуалэм егъэ-
щIэным къару зэрытрагъэкIуадэрщ, 
къэхутэныгъэ гъэщIэгъуэнхэр зэрыра-
гъэкIуэкIырщ.

Сидорук Павел къыщыхигъэщащ зи 
унафэ ищI жылагъуэ зэгухьэныгъэр 
КъБКъУ-м куэд щIауэ зэрыдэлажьэр. 
«Къэбэрдей- Балъкъэрым и къэралы-
гъуэр илъэси 100 щрикъум ирихьэлIэу 
ирагъэкIуэкIа гуфIэгъуэ дауэдапщэ -
хэм щIыналъэм щыпсэу лъэпкъ-щэн-
хабзэ зэгухьэныгъэхэри жыджэру хэ-
тащ. Апхуэдэу Абхъазым и утыкум 
къыщызэрагъэпэща «Лъэпкъхэм я лэ-
гъупыкъу» гъэлъэ гъуэныгъэм белору-
схэри дыхэтащ. Дэ абдеж щыдгъэлъэ-
гъуащ ди щыгъынхэр, ди шхынхэр, ди 
къафэхэр. Дауи, утыку къитхьэну 
дызыхуей Iуэхугъуэхэр ди зэгухьэны-
гъэм хэтхэм я къару за къуэкIэ тхуэ-
гъэлъэгъуэнутэкъым. Абы кIэ дэIэпы-
къуэгъушхуэ къытхуэхъуащ КъБКъУ-м 
и студентхэр. Абыхэм хьэ щIэ хэр ди 
анэдэлъхубзэкIэ ирагъэблагъэрт, ди 
лъэпкъ хъугъуэфIыгъуэхэр ди бзэкIэ 
ягъэлъагъуэрт. ГъэщIэгъуэн ды дэт, 
къызэрымыкIуэуи гуапэт белорусыб-
зэм адыгэ икIи балъкъэр щIэжьыуэ 
иIэу уедэIуэныр. Ди хэкужьым дыпэ-
IэщIэми, дыздэщыIэ, дыщыпсэу, ди 
 гъащIэр щытхь щIыналъэм и щIы-

Къалэм и щIыпIэ щхьэхуэхэм ущ-
рохьэлIэ тыкуэн е шхапIэ мыинхэм 
 тещIыхьауэ кърагъажьэу, илъэс куэд-
кIэ кIэлъыплъыншэу къагъэнэжауэ 
щыт ухуэныгъэхэм. ЗэрыгурыIуэгъуэ-
щи, ахэр псори уней мылъкущ, ауэ 
объектыр зытет щIыр къалэ кIуэцIым 
щыхиубыдэкIэ, пIалъэ кIыхькIэ зэра-
гъэтIылъэкI ухуэныгъэхэм къалэ-
дэсхэм гугъуехь щхьэхуэхэр къаху дэ-
мыкIуэу щыткъым. 

ЦIЫХУР зэрыщымыгугъауэ Iуэхур 
къыщекIуэкIи, ухуэныгъэм текIуэдэну 
мылъкур къащемэщIэкIи къэхъунщ,    
ауэ сыт хуэдэ лъэпощхьэпохэм ар Iу мы-
щIами, гулъытэншэу къигъанэ ухуэны-
гъэм и Iэгъуэблагъэр къабзэлъабзэу 
 зехьэн зэрыхуейр къагурыIуапхъэщ.

Къапщтэмэ, Головком и цIэр зезыхьэ 
уэрамым тетщ апхуэдэ зы ухуэныгъэ.  
Ар зейм, дауи, зэгуэр къригъэжьауэ 
щытар сату щIыпIэу къыщIэкIынущ, 
ухуэныгъэм и теплъэм къызэригъэ-
лъагъуэмкIэ. БлоккIэ дэщIея унэм и 
 хъуреягъыр гъэ къэс пабжьэу зэщIокIэ, 
хуейр щIокI, хуейр щIохьэ, пхъэнкIий 
гъэтIылъыпIэ щыхъуи щыIэу. Лъэс зе-
кIуапIэр дэкIуэу гъуэгубгъум лъагэу щы-
зэтракIута мывэкIэщхъ зэтежыхьыжам 
и щхьэм удэкIуейуэ къебгъэзыхыжын е 
IэпэдэупIэ имыIэу машинэр щызежэ 

Ди республикэм гулъытэшхуэ щыхуащI къыдэкIуэтей 
щIэблэр спортым дегъэхьэхыным. ЩIалэгъуалэм я узын-
шагъэр ефIэкIуэнымкIэ мыхьэнэ ин зиIэ а Iуэхур ипэкIэ 
щокIуатэ Бахъсэн щIыналъэм. Къапщтэмэ, районым 
спорт школу 3 итщ.

ИСЛЪЭМЕЙ дэт курыт еджапIэ №2-м «Демография» 
лъэпкъ проектым хиубыдэу къыщызэIуахащ къудамэ куэд 
хъу джэгупIэ, сабийхэм я узыншагъэр щрагъэфIакIуэ ком-
плекси хэту. Метр зэбгъузэнатIэ 800-м нэблагъэ зыубыд 
ухуэныгъэм топ джэгупIэ, гимнастикэм зыщыхуагъасэ утыку 
хэтщ. 

Къулъкъужын Ипщэм дэт курыт школ №2-м щаухуащ 
 ГТО-м и мардэхэр гъэзэщIэным хуэгъэпса икIи Бахъсэн 
 щIыналъэм щыяпэ утыку ехьэжьа. Ар иджырей тренажёр-
хэмкIэ къызэрагъэпэщащ. Абы хэтщ «шведскэ блын» жы-
хуаIэхэм хуэдэхэр, турник, гимнастикэ хуэIухуэщIэхэр.

Псыхъурей щаухуащ метр зэбгъузэнатIэ 1000-м нэс зи 
 инагъ спортзал. Тренажёрхэм къищынэмыщIауэ, абы щIэтщ 
стIолыщхьэ теннис джэгупIэ, лэжьакIуэхэмрэ дохутырхэмрэ 
я пэшхэр. Къэлъытапхъэщ иужьрей илъэсхэм Бахъсэн 
 щIыналъэм зи лъэгур удзыпцIэ топ джэгупIэу 11 зэрыщащIа-
ри. Апхуэдэуи, цIыхухэм я зыгъэпсэхупIэ паркхэми трена-
жёрхэр щагъэуващ.

Спортым ехьэлIа ухуэныгъэхэм адэкIи къыпащэну я му-
радщ. ДызыхуэкIуэ зэманым физическэ щэнхабзэмкIэ комп-
лексхэр щаухуэнущ Бахъсэнёнкэ, Зеикъуэ, Кыщпэк жыла-
гъуэхэми.

ЛЪОСТЭН  Музэ.

дэлъху лъэпкъхэм ди бзэр зэрызра-
гъащIэр, абыкIэ зэрыпсалъэр плъа-
гъуныр егъэлеяуэ гуапэт. МахуэщIым 
ирихьэлIэу Къэбэрдей-Балъкъэрым 
Бе лоруссием кърагъэхыу къагъэхьа         
ди лъэпкъ фащэхэр зыщыгъ адыгэ, 
 балъкъэр щIалэгъуалэм уаIуплъэну 
 гуапэт. Дауэт а Iуэхум узэрыщымы-
гуфIыкIынур? Ар къыдэхъулIэнутэ-
къым, КъБКъУ-м иригъэкIуэкI лэжьы-
гъэ щхьэ пэр мыхъуамэ. Аращ фIыщIэ 
мыухыжыр зейр», - жиIащ гуапэу Си-
дорук Павел.

Езы Iуэхугъуэ гуапэр КъБКъУ-м Урыс 
щэнхабзэмкIэ и центрым щекIуэкIащ.

«Сябры» жылагъуэ зэгухьэныгъэм и 
унафэщI Сидорук Павел апхуэдэу 
къызэхуэсахэм ягу къигъэкIыжащ 
 КъБКъУ-р илъэс куэд хъуауэ Брест 
 къалэм дэт, Пушкин Александр и цIэр 
зэрихьэу егъэджакIуэхэр щагъэхьэзыр 
къэрал университетым зэрыдэлажьэр, 
белорус егъэджакIуэхэр ди щIына -
лъэм гъэмахуэм щекIуэкI «Лъэпкъ зэ-
ныбжьэгъугъэм и лъабжьэр зэдай 

тхыдэм и къежьапIэщ» пэхуэщIэм 
 (проектым) зэрыхэтыр.

«Сэ хуабжьу си гуапэщ университе-
тым и махуэщI дауэдапщэхэм сыхэ-
тыну, белорусыбзэр зэзыгъащIэ ныб-
жьыщIэхэми ахэр езыгъэджхэми фIы-
щIэ тхылъхэр естыжыну. «Сябры» жы-
лагъуэ зэгухьэныгъэм ди лъэпкъыб зэр 
зи анэдэлъхубзэу щыт цIыхухэм яIэ-
щIимыгъэхужыну иужь итми, фэ нэ-
хъыбэ фолэжь - белорусыбзэр щIэны-
гъэ и лъэныкъуэкIэ къэвгъэсэбэпыну 
зы вогъащIэ, ап хуэдэ щIыкIэкIэ и гъа-
щIэм къыпывощэ. Лъэпкъхэр зэзы-
шэлIэнур, я зэхуакум илъ зэхущы-
тыкIэхэр зыгъэбыдэнур цIыхугъэращи, 
мы щIыналъэм щыпсэу лъэпкъхэм 
 нэхърэ нэхъ бей абы и лъэныкъуэкIэ 
щыIэкъым. Фи щы тыкIэм, фи дуней 
лъагъукIэм ар къегъэлъагъуэ. Фе-
фIэкIуэну, фи зэ фIэкI хэр нэхъ лъагэ 
хъу зэпыту фылэжьэну си гуапэщ», - 
жиIащ Сидорук Павел.

ШУРДЫМ Динэ.

КъБР-м и Парламентым Мэкъумэш Iуэху-
хэмкIэ, щIыуэпсыр къэгъэсэбэпынымкIэ, эко-
логиемрэ дыкъэзыухъуреих дунейр хъумэ-
нымкIэ, ЕгъэджэныгъэмкIэ, щIэныгъэмрэ 
 щIалэгъуалэ IуэхухэмкIэ и комитетхэм я жэр-
дэмкIэ, иджыблагъэ екIуэкIа «стIол хъурейм» 
щытепсэлъыхьащ «Къэбэрдей-Балъкъэр Рес-
публикэм щIыуэпсыр хъумэнымрэ къабзэу зе-
хьэнымрэ цIыхухэр хуэунэтIыным теухуауэ» 
КъБР-м и Законыр зэрагъэзащIэм.

ЗЭIУЩIЭР къызэIуихащ икIи иригъэкIуэкIащ 
КъБР-м и Парламентым и УнафэщIым и къуэдзэ 
Жанатаев Сэлим. Абы къыхигъэщащ къаIэта 
Iуэхум и мыхьэнэр зэрыиныр икIи абы и лъэны-
къуэкIэ зэлэжьыпхъэ зэраIэр. 

«ЩIыуэпсыр хъумэнымрэ ар къабзэу зехьэ-
нымрэ цIыхур къыхуеджэныр зи пщэ дэлъхэрщ 
нобэ ди зэIущIэм хэтхэр. Абы къыхэкIыу ды зы-
тепсэлъыхьын диIэщ. Мы Iуэхур ипэкIэ дгъэкIуэ -
тэн щхьэкIэ, зэIущIэм щыдгъэбелджылын хуейщ 
зэлэжьыпхъэхэр, ди гугъуехьхэр республикэ уна-
фэщIхэм, щIыпIэ унафэр зезыхьэхэм я деж нэт-
хьэсын хуэдэу», - жиIащ Жанатаевым.

КъБР-м и Парламентым ЕгъэджэныгъэмкIэ, 
щIэныгъэмрэ щIалэгъуалэ IуэхухэмкIэ и коми-
тетым и унафэщI Емуз Нинэ жиIащ «Къэбэрдей-
Балъкъэр Республикэм щIыуэпсыр хъумэнымрэ 
къабзэу зехьэнымрэ цIыхухэр хуэунэтIыным теу-
хуауэ» КъБР-м и Законым хуэдэ къэзыщта щIы-
налъэхэр зэрымыкуэдыр, икIи ди республикэр 
абы и лъэныкъуэкIэ ипэ иту къэплъытэ зэрыхъу-
нур.

- Законыр илъэсипщI мэхъу къызэрытщтэрэ. 
Шэч хэмылъу, ар зэрагъэзащIэр мызэ-мытIэу 
къэтпщытащ. Нобэ дыхуейт гугъуехьхэр къызэд-
нэкIын папщIэ зэфIэдгъэкIар, дызыхунэсахэр 
къы зэщIэткъуэжыну, - къыхигъэщащ Емузым. - 
Къа лэн пыухыкIахэр къыщыгъэлъэгъуащ зи           
гугъу тщIы хабзэм: ар щIыуэпсыр хъумэнымрэ 
цIыхухэм я къарур дунейм и къабзагъэм хуэунэ-
тIынымрэщ, апхуэдэуи экологием епха IэщIа-
гъэлIхэр дгъэхьэзырынырщ. Мыпхуэдэ Iуэхухэр 
зи пщэрылъхэм законыр зэрагъэзащIэм, рес -
публикэм экологиемкIэ щыIэ школхэр, олимпиа-
дэхэр зыхуэдизым дедэIуэну ди гуапэт. 

КъБР-м и Парламентым Мэкъумэш Iуэхухэм-
кIэ, щIыуэпсыр хъумэнымкIэ, экологиемрэ ды-
къэзыухъуреихь дунейр хъумэнымкIэ и комите -
тым и унафэщI Щхьэгъэпсо Сэфарбий жиIащ 
 къаIэта Iуэхум куууэ елэжь егъэджакIуэхэр, курыт 
еджапIэхэмрэ нэхъыщхьэхэмрэ я лIыкIуэхэр зэ-
рызэхуашэсар. Абы къыхигъэщащ щIыуэпсым 
зэ ран къыхуэзыхь Iуэхугъуэхэр къызэнэкIыныр, 
къапщтэмэ, Кавказ Ищхъэрэм и щIыналъэхэм 
зэрахузэфIэкIар, икIи щытыкIэр шынагъуэ дыдэу 
зэрыщымытыжыр. «Ауэ зыщыдгъэгъупщэ хъу-
нукъым щIыналъэм и экономикэр ефIэкIуэныр 
псом япэу зэлъытахэм экологиер зэращыщыр. 
Псоми дощIэж, 1980 гъэхэм и кIэхэм, 1990 гъэхэм 
и пэхэм Къэбэрдей-Балъкъэр къэрал университе-
тым экологиемкIэ щIэныгъэ щрат къудамэ зэ-
риIар, иджыпсту мыбы и лъэныкъуэкIэ IэщIагъэ 
зэрыратыр гурыIуэгъуэкъым. Абы щыгъуэми эко-
логиер хъумэным теухуауэ хабзэ пыухыкIахэр 
диIэщ щIыналъэ, федеральнэ мыхьэнэхэр яIэу. 
Аращи, ди «стIол хъурейм» хэтхэр нобэ щIызэ-
хуэт шэсар, «эколог» IэщIагъэм щIэупщIэ имыIэ-
жу зэрыхъуам и хэкIыпIэхэм дегупсысын хуейщи 
аращ», - жиIащ Щхьэгъэпсом. 

КъБР-м щIыуэпс хъугъуэфIыгъуэхэмрэ эколо-
гиемкIэ и министрым и къуэдзэ Гриневич Вале-
рий тепсэлъыхьащ я IуэхущIапIэм иригъэкIуэкI 
лэжьыгъэм. Абы къыхигъэщащ курыт еджапIэ-
хэм я мызакъуэу, школ кIуэгъуэ ныбжьым нэмы-
сахэм я IуэхущIапIэхэм щылажьэхэми зэрагъэ-
защIэр экологием хухэха программэ щхьэхуэхэр. 

- КъБР-м ЩIыуэпс хъугъуэфIыгъуэхэмрэ эко-
логиемкIэ и министерствэм жыджэру къызэре-
гъэпэщ щIыуэпсыр хъумэнымрэ цIыхухэм я къа-
рур дунейм и къабзагъэм хуэунэтIынымрэ теухуа 
Iуэхухэр. Псалъэм папщIэ, «Диалог на равных» 
федеральнэ проектым хыхьэу, ди IуэхущIапIэм и 
лIыкIуэхэр еджакIуэхэм яIуощIэ, Урысейм и Тхылъ 
плъыжьым ихуа псэущхьэхэм теухуауэ Сабий-
хэмрэ щIалэгъуалэмрэ я уардэунэм (Налшык 
 къалэ) дерсхэр къыщызыдогъэпэщ, нэгъуэщI 
Iуэхухэри идогъэкIуэкI, - жиIащ къэпсэлъам. - 
Шэч хэмылъу, а лэжьыгъэхэр псори зыхуэгъэзар 
жылагъуэм гу лъедгъэтэнырщ дыкъэзыухъу-
реихь дунейр хъумэн зэрыхуейм. Къыхэзгъэщын-
щи, едгъэкIуэкI Iуэхухэм илъэс къэс цIыху мини 10 
бжыгъэхэр къызэщIыдогъэубыдэ. Къищынэ мы-
щIауэ, волонтёрхэр гъэхьэзырынми гулъытэ 
 худощI. Ахэр хэту едгъэкIуэкI щIыхьэхухэм я мы-
хьэнэр, дунейр къабзэ зэрытщIым къыдэкIуэу, 
ды къэзыухъуреихь дунейр хъума зэрыхъуным 
цIыхухэр къызэрыхуедджэрщ. «Вода России» 

(«Берег добрых дел») урысейпсо Iуэхум хыхьэу, 
2014 гъэ лъандэрэ дыхэтщ ди псы Iуфэхэр гъэ-
къэбзэн лэжьыгъэм. Илъэсий хъуауэ екIуэкI а 
Iуэхур цIыху нэхъыбэ дыдэ къызэщIэзыубыдахэм 
ящыщщ икIи абы хэтыну гупыж зыщIхэм къахэ-
хъуэ зэпытщ. Ди министерствэм и лэжьакIуэхэм 
жылагъуэ IуэхущIапIэхэмрэ зыгъэпсэхуа кIуэ хэм-
рэ я гъусэу, Тызыл, Гундэлэн псыежэххэмрэ 
 Стар цев псыкъелъэмрэ я щIыпIэхэр гъэкъэбзэ-
ным хуэунэтIа щIыхьэхум хэтащ («Марафон Зе-
лёных дел» урысейпсо экологие лэжьыгъэм хы-
хьэу). Апхуэдэ лэжьыгъэхэр къыщызыдогъэпэщ 
Гуэл ЩхъуантIэхэми Шэджэм псыкъелъэхэми. 
Къыхэгъэщыпхъэщ, волонтёрхэм я мызакъуэу, 
республикэм щыпсэухэри жыджэру къызэры хы-
хьэр министерствэм илъэс къэс иригъэкIуэкI 
«Жыг хэсэным и урысейпсо махуэ», «Псэу, мэз!», 
«Щыфхъумэ мэзхэр мафIэсым» Iуэхухэм. Ап хуэ-
дэуи мыхьэнэшхуэ зиIэ лэжьыгъэу къызолъытэ, 
Къэбэрдей-Балъкъэр къэрал университетым и 
жэрдэмкIэ, гъэ къэс щIыналъэхэм я эколог во-
лонтёрхэм я зэхуэс зэрекIуэкIыр. Псалъэм пап-
щIэ, мы зэманым экоотрядым хэтхэм я бжыгъэр 
цIыху 300-м щIигъуащ. Ди лэжьыгъэхэм къыпэ-
кIуэн хуейуэ дызыпэплъэр цIыхум щIыуэпсым, 
мэзхэм, псыежэххэм хуэсакъыу зригъэсэн зэ-
рыхуейрщ.

КъБР-м егъэджэныгъэмрэ щIэныгъэмкIэ и 
 министрым и къуэдзэ Мокаев Ачемиз жиIащ 
цIыхухэр дунейм и къабзагъэм къыхуеджэным 
сабий гъэсапIэхэм къызэрыщыщIадзэр, адэкIэ 
курыт школым деж дерс щхьэхуэхэм хэухуэнауэ а 
Iуэхухэм зэрыхуагъасэр. 

- Дерсым щымыщ сыхьэт бжыгъэхэр траухуэ 
щIыуэпсыр хъумэным, узыншагъэм и махуэхэм, 
нэгъуэщIхэми. 2021 - 2022 гъэ еджэгъуэр къапщ-
тэмэ, Урысейм и школакIуэхэм я зэщIэхъеены-
гъэм хэтхэмрэ волонтёрхэмрэ я жэрдэмкIэ 
 ирагъэкIуэкIа Iуэхухэм щIалэгъуалэ мин 68-м 
щIигъу къызэщIиубыдащ. Апхуэдэуи школхэм 
эко логием хуэунэтIауэ щолажьэ сабий жылагъуэ 
зэгухьэныгъэхэмрэ гупжьейхэмрэ, - жиIащ къэп-
сэлъам. 

Ар тепсэлъыхьащ КъБР-м Eгъэджэныгъэмрэ 
щIэныгъэмкIэ и министерствэм и Эколого-био-
логие центрым и лэжьыгъэмрэ мыхьэнэмрэ, 
шко лакIуэхэр зыхэт олимпиадэхэм щаIэ ехъу лIэ-
ныгъэхэм, нэгъуэщIхэми.

ЗэIущIэм къыщыпсэлъащ 1971 гъэ лъандэрэ 
Шэджэм районым щылажьэ «Натуралист ныб-
жьыщIэхэм я район станц» IуэхущIапIэм и уна-
фэщI Соблыр Алексей, ЕгъэджакIуэхэм я Iэза-
гъэм щыхагъахъуэ центрым и унафэщIым и 
 къуэдзэ Кравцовэ Фатимэ, КъБКъУ-м Химиемрэ 
биологиемкIэ и институтым и унафэщI Бажэ 
 Риммэ, КъБКъАУ-м и сату-технологие факульте-
тым и деканым щIэныгъэ-къэхутэныгъэ лэжьы-
гъэхэмкIэ и къуэдзэ Тамахинэ Аидэ.

КъБР-м и Парламентым и ЩIалэгъуалэ пала-
тэм хэт, «Зелёные» Урысей экологие партым и 
лIыкIуэ Мэкъуауэ Ислъам тепсэлъыхьащ эколо-
гие кIэлъыплъакIуэхэр зэрыщыIэм, абыхэм 
ящIэм и мыхьэнэм. ЩIалэм зэрыжиIамкIэ, а 
гупым 2018 гъэм цIыху 12 хэту щытащ, иджы 5, 
езыри яхэту, хъужу аращ. Апхуэдэ жылагъуэ лэ-
жьакIуэ ауэ ухъуфынукъым, ахэр я къалэнхэм 
пэлъэщу лэжьэн папщIэ, илъэс къэс экзаменхэр 
ирагъэт.

ЗэIущIэм щагъэлъэгъуащ «Зеркало» киносту-
дием и художественнэ унафэщI, Адыгэ Респуб-
ликэм щыщ Нэгъуей Светланэ триха фильмым 
щыщ Iыхьэ. Лэжьыгъэр зытеухуар 2021 гъэм 
 дунейм ехыжа жылагъуэ лэжьакIуэ цIэрыIуэ, зи 
къарурэ зэманрэ Къэбэрдей-Балъкъэрым и щIы-
уэпсыр хъумэным тезыгъэкIуэда ЦIыпIынэ Зу-
берщ. Абы теухуауэ Жанатаев Сэлим къыщыпса-
лъэм къыхигъэщащ фильмыр Iэмал имыIэу 
курыт школхэм щыгъэлъэгъуэн зэрыхуейр, абы 
щыгъуэми балигъхэми щапхъэ яхуэхъун лэжьы-
гъэу ар къызэрилъытэр. 

ЗэIущIэм щыжаIахэр къыщызэщIакъуэжым, 
Емуз Нинэ къыхигъэщащ ирагъэкIуэкI Iуэхухэм я 
бжыгъэр нэхъыбэ зэращIыным пымылъу, куп-
щIафIэ зэрыхъунум Iэмал имыIэу иужь итын 
зэрыхуейр.

- ЩIыуэпсыр псэ зыхэт лIэужьыгъуэщ. ЦIыхум 
хуэдэ дыдэу абы и узыншагъэми укIэлъыплъын 
хуейщ. Унэр къэплъмэ, ар хуабэмэ, щIэсхэри 
узыншэнущ. АтIэ абы щхьэкIэ сыт тщIэн хуейр?! 
Ди щIэныгъэм делэжьыпхъэщ: ипэкIэ зэры-
щытам хуэдэу, еджапIэ нэхъыщхьэхэм экологи-
емкIэ, дыкъэзыухъуреихь дунейр хъумэнымкIэ 
курс хэр къыщызэгъэпэщыжын хуейщ, инженер 
хъуми, егъэджакIуэ IэщIагъэм хуеджэрами, 
гупыж зыщI дэтхэнэри апхуэдэхэм кIуэфын 
хуэдэу, - дыщIигъуащ жаIам Щхьэгъэпсо Сэфар-
бий.

БАГЪЭТЫР Луизэ.

Жэпуэгъуэм и 20 - 21 ма-
хуэхэм Осетие-Ищхъэрэ 
Ала нием щекIуэкIащ анэ-
дэлъхубзэмрэ литерату-
рэмкIэ егъэджакIуэхэм я 
зэхыхьэ ин. Ар къызэра-
гъэпэщащ Урысей Федера-
цэм ЕгъэджэныгъэмкIэ и 
министерствэм, Урысейм 
ис лъэпкъхэм я анэдэлъ-
хубзэмкIэ федеральнэ 
инс титутым, Осетие Ищ-
хъэрэ - Аланием Егъэ джэ-
ныгъэмрэ щIэныгъэмкIэ и 
министерствэм, Осетие-
Ищ хъэрэ къэрал педаго-
гикэ институтым. 

ЗЭХЫХЬЭМ хэтащ зи ныб-
жьыр илъэс 35-м щIимыгъу 
егъэджакIуэ щIалэхэу 250-м 
нэблагъэ. Къэрэшей-Шэр-
джэсым, Ставрополь крайм, 
Къэбэрдей-Балъкъэрым, 
Осе тие Ищхъэрэ - Аланием, 
Ингушым, Шэшэным, Да-
гъыстэным щыщ егъэджа-
кIуэ жыджэрхэр хэтащ зэ-
хыхьэм къриубыдэу екIуэкIа 
псоми: ахэр зэпсэлъащ, зэ-
чэнджэщащ, мастер-клас-
схэм щIэсащ. Бзэ 16-кIэ Кав-
каз Ищхъэрэм щезыгъа-
джэ хэм зэжраIэни зэрызэ-
дэгуэ шэни я куэдт. 

Ди республикэм щыщу 
анэдэлъхубзэкIэ езыгъаджэ 
цIыху 26-рэ хэтащ мы Iуэ -
хум. Къэбэрдей-Балъкъэ-
рым  щыщ гупым и уна -
фэщIу щытащ КъБР-м 
 Егъэ джэ ныгъэмрэ щIэны-
гъэмкIэ и министерствэм 
Лъэп къыбзэхэр джынымкIэ 
и къудамэм и унафэщI Мыз 
Залинэ. 

- Хуабжьу ди гуапэу ды-
хэтащ махуитIкIэ Владикав-
каз щекIуэкIа зэIущIэм. Гъэ-
щIэгъуэн куэд щытлъэ-
гъуащ, ди егъэджакIуэхэм я 
лэжьыгъэм къыщагъэсэ бэ-
пын IэмалыщIэхэри къыща-
щIащ. Бзэр хъума зэры-
хъунум, абы адэкIэ зэры-
зедгъэужьынум, ар зэред-
гъэ джыпхъэ Iэмалхэм, 
анэ дэлъхубзэмкIэ егъэджа-
кIуэхэм я пщIэр къэIэтын 
зэрыхуейм теухуауэ куэд 
къэпсэлъащ. Ди гупым щы-
щу цIыхуиблым я лэжьэ-

ЦIыхур зэрагъэхъуж, сэбэп зэрахуэхъу IэщIагъэр къы-
хэзыхыу хуеджи, апхуэдэ IэщIагъэ щхьэпэм къыхихи 
щыIэщ. Псынабэ дэс Къэгъэзэж Шамхьир дохутыркъым, 
ауэ цIыхубэ Iэмалхэмрэ удз хущхъуэхэмрэ къигъэсэ-
бэпурэ, узыфэ куэд егъэхъуж, сымаджэщым хущхъуэ -
гъуэ щызымыгъуэта нэгъуни лъэрытет ещIыж. 

АБЫ и хъыбар зэхэсри, си щхьэр есхьэлIат а дадэм. «Ро-
жистое воспаление» диагнозыр схуагъэуври, сымаджэщми 
сыщIэлъащ. Махуэ 12-кIэ къызэIэза пэтми, медицинэ Iэмал-
хэр сэбэп къысхуэхъуакъым. Шамхьир и деж сашэри, махуих 
нэхъ дэмыкIыу си лъакъуэхэмкIэ къэскIухь сыхъужащ. Ма-
хуипщIым къриубыдэу цIынагъэхэри игъэкIыжри, сыкъы-
зэфIигъэувэжащ. 

Хуабжьу сыхуэарэзыщ нэхъыжьыфIым, сызыгъэгузэва 
узыр зэрысщхьэщихамкIэ. Узыншэу, IуэхуфIу ищIэм и фIы-
гъуэ къекIыу куэдрэ Тхьэм игъэпсэу. Абы хуэсщI фIыщIэм 
 гъунэ иIэкъым - аращ «Адыгэ псалъэм» сынэтхэныр къы зы-
хэкIар.

ТЕЗАДЭ  Джульеттэ. 

Дауэ хъума хъуну щIыуэпсыр?!

кIэмрэ Iуэху еплъыкIэмрэ 
ща гъэлъэгъуащ зэхыхьэм, 
сэри пленарнэ зэхуэсым сы-
къыщыпсэлъащ. 

ЗэIущIэр зыхуей хуэзэу 
къызэрагъэпэщат. Абы и 
 къалэн нэхъыщхьэу щытар 
къайхъулIащ къызэгъэпэ-
щакIуэхэм, кърагъэблэгъа 
дэтхэнэ зыми къыхуэ сэ бэ-
пын куэд къыщищIащ. Ауэ 
сэ иджыри зым гу лъыстащ. 
Абы егъэджакIуэхэм я за-
къуэкъым зэпэгъунэгъу 
ищIар, атIэ ди лъахэм, Кав-
казым ис лъэпкъхэр нэхъри 
зэкъуэгъэувэнымкIэ, я зэдэ-
лэжьэныгъэр, зэныбжьэгъу-
гъэр гъэбыдэнымкIэ мы-
хьэнэ иIауэ жысIэфынущ. 

Бзэр щымыIэмэ, лъэпкъ-
ри щыIэкъым, ар шэч къы-
зытумыхьэжынщ. Абы ипкъ 
иткIэ, дяпэкIэ нэхъ ерыщу а 
Iуэхум зэрытелэжьэнур, зэ-
регугъунур, анэдэлъхубзэм-
рэ лъэпкъ щэнхабзэмрэ 

къэкIуэну дахэ зэраIэр уи 
фIэщ ищIыфу екIуэкIащ япэ 
зэхыхьэр, - жеIэ Мыз За-
линэ. 

Урысей Федерацэм ис 
лъэпкъхэм я анэдэлъхуб-
зэмкIэ федеральнэ инсти-
тутым и унафэщIым и къа-
лэнхэр пIалъэкIэ зыгъэза-
щIэ, филологие щIэныгъэ-
хэм я доктор, профессор 
Маршевэ Ларисэ къыхигъэ-
щащ анэдэлъхубзэр езы-
гъэджхэм я япэ зэIущIэр 
Владикавказ зэрыщекIуэ-
кIым мыхьэнэ хэха зэриIэр. 
«Осетие Ищхъэрэращ Уры-
сейм щыяпэу полилингваль-
нэ егъэджэныгъэм техьар. 
НэгъуэщIу жыпIэмэ, уры-
сыбзэри, анэдэлъхубзэри, 
ха мэ къэралыбзэри зэгъу-
сэу егъэджыным япэу пэры-
хьащ. Мыбы ис лъэпкъхэ-
ращ а Iуэху бгъэдыхьэкIэр 
щапхъэу зыгъэлъэгъуари, 
нэгъуэщIхэм къыдащтэным 

телэжьари. Сэ сызэреп-
лъым кIэ, абы Кавказым 
дежкIэ мыхьэнэшхуэ иIэщ, 
сыт щхьэкIэ жыпIэмэ, мыбы 
лъэпкъхэр мамыру щызэ-
дэпсэум къыщымынэу, бзэ, 
щэнхабзэ къулей къыщы-
зэротIэпIыкI. Мис а къуле-
игъэр хъумэным и мыза-
къуэу, адэкIи зегъэужьыныр 
къалэн инщ. АбыкIэ сэбэп 
хъунущ дызыхэт зэIущIэр, - 
жиIащ Маршевэ Ларисэ. 

Беслъэн дэт 4-нэ курыт 
школым осетиныбзэмкIэ 
ще зыгъаджэ, Осетие Ищ-
хъэрэ - Аланием илъэсым и 
егъэджакIуэ щыхъуа Дже-
риевэ Мадинэ къыхигъэ-
щащ апхуэдэ утыкухэр 
 бзэмкIэ егъэджакIуэхэр я 
IэщIагъэм тезыгъэгушхуэ, я 
зэфIэкIыр езыгъэфIакIуэ 
 Iэмал хъарзынэу зэры щы-
тыр. «МахуитIкIэ мыбы щы-
зэ рыцIыхуа егъэджакIуэхэр 
зэчэнджэщащ, ямыщIэ гуэр 

къыщащIащ, я лэжьэгъухэм 
далъэгъуащ щапхъэ яхуэ-
хъун. Абы кърикIуэнкIэ 
 хъунури къыхэзгъэщынщ, 
мы хэр нэхъыбэрэ щызэ-
рыщIэн, щызэпсэлъэн зэгу-
хьэныгъэ гуэрхэри къы зэ-
рагъэпэщыныр зыхуэIуа 
щы Iэкъым», - жиIащ бзылъ-
хугъэм. 

Зэхыхьэр купщIафIэ 
 хъуащ. Абы щытеп сэлъы-
хьащ анэдэлъхубзэкIэ езы-
гъаджэхэм я Iулыджыр 
къэIэта зэрыхъунум, бзэр 
хъума хъунымкIэ егъэ джэ-
ныгъэ проектхэр къэгупсы-
сыным, иджырей егъэджэ-
ныгъэм зэхъуэкIыныгъэ 
куэд къыщыхыхьэ лъэхъэ-
нэм я щIэныгъэрэ зэфIэкI -
рэ елъытауэ бгъэдыхьэкIэ-
хэр къыхэлъхьэным. 

Зэхыхьэм щекIуэкIащ 
«Анэ дэлъхубзэхэр егъэ джэ-
ным иджырей технологие-
хэр къызэрыщыгъэсэбэ пып-
хъэр» гъэлъэгъуэныгъэр, 
егъэ джакIуэ нэхъыфI хэм я 
дерс егъэ кIуэ кIыкIэхэр, 
клас с щIыб лэжьыгъэхэр 
къы зэрызэгъэпэщыпхъэр, 
нэ гъуэщIхэри. 

Балъкъэрыбзэмрэ лите-
ратурэмкIэ егъэджакIуэ, ди 
республикэм щыщ Тереку-
ловэ Зухра къыхигъэщащ: 
«Нобэ анэдэлъхубзэм гу-
лъытэ нэхъыбэ хуащI зэры-
хъужар жысIэфынущ. Къэ-
ралым и мызакъуэу, сабий-
хэри нэхъ дихьэх хъуащ, адэ-
анэхэми яфIэфIщ. Псори 
дызэкъуэтмэ, тхуэхъумэ нущ 
ди бзэр. Анэдэлъхубзэм 
 нэхърэ нэхъыфIу хэт ды-
зэкъуэзыгъэувэфынури?!»

МахуитIкIэ екIуэкIа Iуэ -
хум, и къалэн нэхъыщхьэм 
 къы дэкIуэу щагъэлъэгъуащ 
Кав казым ис лъэпкъыбэм я 
щэнхабзэр, гъуазджэр, фа-
щэр, шыфэлIыфэр, зэхэ-
тыкIэр, джэгукIэхэр, нэ-
гъуэщI куэди. Абы кърикIуэ-
нухэм я нэхъыщхьэр 
 анэ дэлъхубзэмрэ лите ра ту-
рэмкIэ егъэджакIуэ щIа-
лэхэм я ассоциацэ къызэра-
гъэпщыну зэрыжаIарщ. 

НЭЩIЭПЫДЖэ  Замирэ. 

АнэдэлъхубзэмкIэ 
егъэджакIуэхэр зэхохьэ

КIэ  зимыIэ
ухуэныгъэхэр

 гъуэгум утехьэу къыпэпкIухьын - нэ-
гъуэщI Iэмал щыIэкъым, абы ублэкIы -
ну ухуежьэмэ. Уэлбанэу урихьэлIэныр 
нэхъ икIэжщ. 

Идарым и уэрамым къыхуэкIуэ уэ -
рам щэху цIыкIухэм ящыщ зыми щыбо-
лъагъу: къатитIу зэтет унэр дэбгъуэн 
щымыIэу дахэщ икIи зыри щIэ мы-
хьэфын хуэдэу бжэ-щхьэ гъубжэхэр 
 гъущI хъархэмкIэ къэукIы хьыжащ. Мы-
ри сату щIыпIэу е офис  папщIэу къра-
гъажьэу и кIэм намыгъэсу къэнахэм 
ящыщщ. Унэм и хъуреягъыр губгъуэ 
жыхапхъэ гуэрэнышхуэщ, гъэ псом и 
кIы хьагъкIэ Iэ зэремыIусар нэрылъа-
гъуу, лъэдий къэс щхьэкIэ тIо щIы -
рыпщI япытщ. Апхуэдэу гъэ щIэкI мэ, 
 гъатхэм ар зыхуэкIуэнур гурыIуэ гъуэщ. 
Ауэ щыхъукIэ зы лъэныкъуэм кIэ курыт 
еджапIэр, адреймкIэ сабий садыр 
къыбгъэдэтщ.

Апхуэдэ Iуэху зехьэкIэм уигу къегъэ-
кIыж адыгэ тхакIуэ гъуэзэджэ Елмэс 
Iэулдин и тхыгъэхэм ящыщ зым къыхи-
гъэща зы псалъэ Iущ. «Зумыхьэфын 
щIым нэхърэ нэхъ узыщIэхъуэпс мы-
хъун щыIэкъым», - итхат абы. 

ЦIыхум мылъку бгъэдэлъынри хъар-
зынэщ, ауэ абыхэм я емыгугъуныгъэм 
адрейхэм къахуихь гугъуехьхэри къэ-
лъытапхъэщ. 

УФ-м и «Росреестр» IуэхущIапIэм 
 игъуэу къелъытэ дачэщI зратауэ илъэ-
сищ пIалъэм ар зыхуей хуэзымыгъэза-
хэм ахъшэкIэ  етхьэкъун зэрыхуейр. Зи 
гугъу тщIахэм елъытауэ, дачэщIхэр губ-
гъуэжьым илъщ, зыми зэран хуэ-
мыхъуу. 

ШЭРЭДЖ  Дисэ.

кIыу, абыхэм СУ-30-р цIыхухэр 
щыпсэу унэхэм пэIэщIэ яхуэ-
щIакъым.

Жэпуэгъуэм и 25,
гъубж

Урысей Федерацэм и Тамо-
женникым и махуэщ

1941 гъэм къызэрагъэпэщащ 
зыхъумэжыныгъэмкIэ Налшык 
комитетыр.

1977 гъэм «СССР-м и цIыхубэ 
дохутыр» цIэ лъапIэр ягъэу-
ващ.

1911 гъэм къалъхуащ адыгэ 
тхакIуэ Елмэс Хьэжбий.

1915 гъэм къалъхуащ парт, 
къэрал къулыкъущIэ, Социа-
лист Лэжьыгъэм и ЛIыхъужь 
Бгъэжьнокъуэ Хьэчим.

1917 гъэм къалъхуащ шап-
сыгъ тхыдэдж, СССР-м цIыху-
бэм щIэныгъэ егъэгъуэты-
нымкIэ и отличник Нэпсо Фа-
зил.

1928 гъэм къалъхуащ журна-
лист, УФ-ми КъБР-ми щэнхаб-
зэм кIэ щIыхь зиIэ я лэжьакIуэ, 
«Адыгэ псалъэ» газетым и ре-
дактор нэхъыщхьэм и къуэдзэу 
илъэс куэдкIэ щыта Мырзэ-
къан Суфян.

1940 гъэм къалъхуащ Си -
рием щыщ къэрал, жылагъуэ 
лэжьакIуэ, СХьР-м и Парла-
ментым и депутату, Адыгэ ФIы-
щIэ Хасэм и тхьэмадэу илъэс 
куэдкIэ лэжьа Абазэ Шараф.

Дунейм и щытыкIэнур
«pogoda.yandex.ru сайтым зэ-
ритымкIэ, Налшык пшэр техьэ-
текIыу щыщытынущ. Хуабэр 
махуэм градус 12 - 15, жэщым 
градуси 5 - 9 щыхъунущ.

Жэпуэгъуэм и 26,
бэрэжьей

1942 гъэм советыдзэхэр икIуэ-
ту Налшык къалэм дэкIын хуей 
хъуащ.

1926 гъэм къалъхуащ «Кра с-
ный Кавказ» колхозым и уна-
фэщIу илъэс куэдкIэ щыта, Со-
циалист Лэжьыгъэм и ЛIы-
хъужь Тхьэкъуахъуэ Башир.

1929 гъэм къалъхуащ жур-
налист, «Адыгэ псалъэ» газе-
тым илъэс куэдкIэ щылэжьа, 
КъБР-м щэнхабзэмкIэ щIыхь 
зиIэ и лэжьакIуэ Джэлэс Тау-
жид.

1937 гъэм къалъхуащ фило-
логие щIэныгъэхэмкIэ доктор, 
профессор, Мэлбахъуэ Тимбо-
рэ и цIэр зезыхьэ Лъэпкъ биб-
лиотекэм и унафэщI Емуз Ана-
толэ.

1949 гъэм къалъхуащ биоло-
гие щIэныгъэхэмкIэ доктор, 
КъБКъУ-м и профессор Куэ-
тэншы Хьэсэн.

1956 гъэм къалъхуащ фило-
логие щIэныгъэхэмкIэ доктор 
Дзыгъуанэ Ритэ.

1971 гъэм къалъхуащ фило-
логие щIэныгъэхэмкIэ канди-
дат, КъБКъУ-м и доцент УнэлIо-
къуэ Вячеслав.

Дунейм и щытыкIэнур
«pogoda.yandex.ru сайтым зэ-
ритымкIэ, Налшык пшэр техьэ-
текIыу щыщытынущ. Хуабэр 
махуэм градус 12 - 15, жэщым 
градуси 7 - 8 щыхъунущ.

Хуабжьу сыхуэарэзыщ

Къэбэрдей-Балъкъэрым и Муслъымэнхэм я IуэхущIапIэм къыдитащ.

НапэкIуэцIыр зыгъэхьэзырар
ЧЭРИМ Марианнэщ.

«Алыхьталэм
пэгъунэгъуным»
сыт къикIыр?

Зыри зэран къытхуэхъуркъым

Зы къызылбаш пащтыхьым и бжэIупэм 
лIыщхьэхэм ящыщ зым и къуэ Iутт зэгуэ-
рым. Нэхъ акъылыфIэрэ нэхъ зэхэщIыкI 
зиIэрэ къэхъунтэкъым.

И напщIэм зэрыакъы лыфIэр
Нахуэу къиIуатэрт.
Щауэр зэрыакъылыфIэм нэхърэ и теп-

лъэр нэхъыфIыжти, пащтыхьым игу ирихь-
ри, и нэфI къыщыхуащ. Куэд лъандэрэ 
хьэлимхэм жаIэ: «Мылъку куэд зиIэр бей-
къым, атIэ фIыгъэ куэд зы хэлъырщ. ЩIыхь 
зыхуащIыр ныбжьышхуэ зиIэркъым - акъыл 
куэд зиIэрщ». Мы  щауэм и ныбжьэгъухэр 
 къе фыгъуэу хуежьэри, «пащ тыхьым дзыхь 
къыхуищIа щхьэкIэ, ещэжащ», жаIэу зэра-
лъэкIкIэ яубащ, ауэ зы зэрани иращIэфа-
къым.

Ди благъэ дзыхь къытхуэзыщIыр
Ди бийхэм тхуауб пэтми,

тфIэкIуэдынкъым.
ФIыуэ тлъагъу цIыхум сыт илэжьми,
Ар фIы дыдэщ жыдоIэ.
Зэ пащтыхьыр къеупщIащ щауэм: «Сыт 

мыпхуэдизу ущI ражагъуэр мыбыхэм?» «Си 
бий псори былымрэ увыIэпIэфI кIэ, уэ къы-
зэпта къарум къыхэкIкIэ арэзы сщIыхэри 
згъэувыIахэщ. Мы къызэфыгъуэхэр си на-

сыпыр зэпыумэщ щыувыIэнур, армыхъумэ, 
сыт яхуэсщIэми щIачэнукъым. Сэри абыхэм 
сащышынэнкъым, Тхьэм уи пащтыхьыгъуэр 
кIыхь ищI закъуэ!» - жиIащ щауэм.

Зыми игу хэзмыгъэщIынкIэ
СлъэкIынущ, арщхьэ фыгъуэрейм
Езым и щхьэ щызэгуигъэпыжкIэ
Сэ сыт хуэзлэжьын?
ЛIэ, фыгъуэрей тхьэ мыщкIэ!
Сыт щхьэкIэ жыпIэмэ, фы гъуэнри уз

 бзаджэм хуэдэщ,
Абы и гугъуехьым умылIэжу

ухэкIынукъым.
Насыпыншэр насып зиIэм йофыгъуэри,
Тхьэм насыпыншэ ищIащэрэт

жеIэри  мэлъаIуэ.
Дзыгъуэнэфыр махуэкIэ мыплъэфмэ,
Дыгъэм и ягъэ щхьэ  хъурэ?
Пэжращи, мыбы хуэдэ куэд

нэф ирехъу,
Дыгъэм и нурыр кIуэд  нэхърэ.

«Саади и «Гюлистаным»
щыщу таурыхъ зыбжанэ».

ЗэзыдзэкIар
ХЬЭТIОХЪУЩОКЪУЭ  Къазийщ.

Тифлис, 1864 гъэ.

Iэбу Хьэнифэ и цIэр зезыхьэ Кавказ Ищ-
хъэрэ ислъам университетым жэпуэгъуэм 
и 11-м «стIол хъурей» щызэхэтащ «Дин 
гъэсэныгъэр щIэпхъаджагъэм поув» 
фIэщыгъэм щIэту.

«СТIОЛ хъурейм» щхьэусыгъуэ хуэхъуар 
иужьрей зэманым Урысейм диныр щыда-
къузэ хуэдэу жаIэу, щIалэгъуалэр ягъэ щ-
хьэрыуэну зи мурадхэр къызэрыкъуэкIырщ. 
2005 гъэм жэпуэгъуэм и 13-м КъБР-м къы-
щыхъуа гузэвэгъуэри ягу къагъэкIыжащ 
къы зэхуэсахэм.

«Ди зэIущIэр ислъамыр щадж институ -
тым зэрыщедгъэкIуэкIым щхьэкIэ, щIэпхъа-
джагъэр муслъымэн диныр зезыхьэхэм нэхъ 
яхуэщ хуэдэу къывгурыIуэну сыхуейкъым, - 
жиIащ лъэпкъ Iуэхухэмрэ жылагъуэ проект-
хэмкIэ министрым и къуэдзэ Гергоков Жам-
болэт. - Диныр зэрытыпхъэ мардэм иту зеп-
хьэнымкIи, зи унафэ ущIэт къэралым уде-
кIуэкIынымкIи ди республикэм щыпсэу 
лъэпкъхэм ижь-ижьыжкIэ зэрахьэ хабзэхэр 
Iэмалу пхурикъунущ». 

Совет Союзым и зэманым щIэблэм щIэ-
ныгъэ зэрырату, зэрагъасэу щытахэр щап-
хъэу къахуихьащ къызэхуэсахэм я пащхьэ 
къыщыпсэлъа, Жылагъуэ палатэм щыщ 
Бажэ Дотий. Ди жагъуэ зэрыхъущи, а Iэма-
лыр ди школхэм яIэщIэкIащ, аращ иужьрей 
зэманым къэхъу мыхъумыщIагъэ куэдым я 
щхьэусыгъуэр. Нэхъыжьым и псалъэр диIы-
гъыу, псалъэмакъым пищащ КъБР-м и Мус-
лъымэнхэм я IуэхущIапIэм и унафэщIым и 
къуэдзэ Мисиров Хъызыр. 

- Дыгъуасэ Мысырым щыщ хьэщIэ 
диIащ, - захуигъэзащ абы еджакIуэхэм. - 
Илъэ гъуамрэ зэхихамрэ зэпилъытыжа 
иужь, абы жиIар гъэщIэгъуэнщ. Урысейм 
хьэрып къэ ралхэм нэхърэ нэхъ хуиту 
щызэрахьэ диныр, ар зэреплъымкIэ. Сэр 
дыдэм ар къытезгъа зэурэ жызоIэ. Диныр 
нэхъ нэгъэсауэ щы зэрахьэу жыхуаIэ Сауд 
Хьэрыпым Кэбэ  лъапIэм къинэмыщIа, ад-
рей мэжджытхэр жэщым ягъэбыдэ. Гъуэ-
гурыкIуэхэм папщIэ щыIэ мэжджытхэр 
зэIухауэ къагъанэри, адрейхэм я бжэхэр 
щыIуахыр нэмэз щIыгъуитхум дежщ. Дэ 
апхуэдэ дэкъузэныгъэ зы хэтщIэркъым. 
 Къуажэхэм дэт мэжджыт псори жэщи 
 махуи зэIухащ. Жумхьэ нэмэзым къы-
щапсэлъ хъутIбэхэр ди Iимамхэм щхьэж 
зэрыхуейм хуэдэу ягъэхьэзыр. Мобыхэм 
жаIэну псори тхауэ кърат. А псом еплъыт-
мэ, дэ диныр хуиту зыдохьэ». 

Мисировыр тепсэлъыхьащ муслъымэн 
хъыджэбз цIыкIухэм я зыхуэпэкIэми. «Ди 
 къалэм и кум фэеплъ итщ, Темрыкъуэ  ипхъу 
Марие хуагъэувауэ. Ар зытращIыкIа цIыхуб-
зым и цIэри дощIэ. Зыгуэрым гу лъыфта 
ар зэрыхуэпам? Ди лъэпкъхэм зэрахьэу 
щыта щыгъыныр щыфтIагъэмэ, къы щIэ-

мыщыпхъи къыщIэщынукъым, цIыхухэми 
фагъэкъуэншэнукъым». 

Лъэпкъ зэмылIэужьыгъуэ куэд зэгурыIуэу 
ди щIыналъэм зэрисым, абыхэм я нэхъыбэм 
къэралым дэлажьэ зэгухьэныгъэхэр зэраIэм 
тепсэлъыхьащ Вэрокъуэ Владимир и цIэр 
зезыхьэ Щэнхабзэ центрым и унафэщI Ма-
коевэ Люазэ. Осетинхэр, куржыхэр, ер-
мэлыхэр, журтхэр, къинэмыщI лъэпкъхэр я 
Iуэху дагъэкIыжу щопсэу Къэбэрдей-Балъ-
къэрым. Щэнхабзэ центрми абыхэм Iэмал 
ярет я лъэпкъ хъугъуэфIыгъуэхэмкIэ адрей-
хэм ядэгуэшэну. 

«СтIол хъурейр» зэрыщытыпхъэу, зэдауэ 
 мащIи щыIащ. Псалъэм папщIэ, нэхъыжьхэр 
егъэгузавэ иджырей муслъымэн пщащэхэм 
я нэкIур щIахъумэныр хьэлу къызэращтам. 
Институтым и ректор Чочаев Шарафутдин 
апхуэдэ зыхуэпэкIэ зиIэхэм я зым хуэгъэза-
уэ жиIащ: «Мес, ижьымкIи сэмэгумкIи 
къыббгъэдэсхэм еплъ. Ахэр псори фарзым 
тету хуэпащ. Уи нэкIумрэ Iэ тхьэмпэмрэ 
къыщIэбгъэщыну ухуитщ, абыхэм зэращIым 
ещхьу. Уи гум иумыгъэжалIэ, дэ зыкIи удгъэ-
къуаншэркъым. Дэ езым нэхъ къыдощтэ фэ 
щIэхъумапхъэхэр щIэфхъумэмэ, ауэ, Хъы-
зыр-хьэжыи зэрыжиIауэ, Iэмал имыIэу иран-
хэм, иракхэм, хьэрыпхэм ещхьу зыпхуэпэн 
хуейуэ аракъым, фарзым утетын папщIэ. 
Ахэр дэр-дэру, утыку къидмыхьэу, зэхэд-
гъэкIыжыфыну Iуэхущ». 

Чочаевым игу къигъэкIыжащ 2005 гъэм 
жэпуэгъуэм и 13-м къэхъуа гузэвэгъуэри. 
«Си еджакIуэхэм я процент 20-р сфIэкIуэ-
дащ а махуэм и зэранкIэ. «Дэ апхуэдэ ис-
лъам дыхуейкъым», - жаIэурэ, адэ-анэхэм 
IэлъэщIхэр хъыджэбзхэм къытралъэфырт, 
щIалэхэм я жьакIэхэр ирагъэупсырт. Сыт а 
псор къызыхэкIар? ЦIыхухэр зыщыбгъэ шы-
нэ, зыщыбгъащтэ хъунукъым, сэ захуагъэм 
сытетщ, дин зызохьэ жыпIэу».

Псори зэакъылэгъут жэпуэгъуэм и 13-м и 
зэранкIэ ди щIыналъэм ислъамым щиIэ 
зыужьыныгъэр илъэс 15 - 20-кIэ къызэрикIуэ-
тыжамкIэ. 

«Сэ сызыгъэшынэр никъабракъым, - жи-
Iащ «стIол хъурейм» жыджэру хэлэжьыхьа 
нэгъуэщI цIыхубзым. - Я щхьэц щIэщэкIэм-
кIи зыхуэпэкIэмкIи «мыр щIалэ цIыкIу, хьэмэ 
хъыджэбз цIыкIу» жыпIэу узоупщIыж, язы-
ныкъуэ сабийхэр щыплъагъукIэ. Сэ зэман-
кIэ Канадэм сыщыпсэуащ. Абы ще кIуэкIыр 
хьэдэгъуэдахэщ а Iуэхум теухуауэ. Дэри 
дыбэлэрыгъын хуэмейуэ къызолъытэ, 
иужькIэ ди IэфракIэм демыдзэкъэжын па-
пщIэ». 

«СтIол хъурей» жыпхъэм ит зэхуэсхэр 
щIрагъэкIуэкI хабзэр Iуэху еплъыкIэкIэ зэ те-
мыхуэ цIыхухэр зэрыцIыхун, я гупсы сэ хэмкIэ 
зэдэгуэшэн щхьэкIэщ. Ислъам универси-
тетым щызэхэтари апхуэдэхэм я щапхъэ 
 хъуащ.

ЕтIуанэ Iыхьэ
(КIэлъыкIуэр.

ПэщIэдзэр №115-м итщ).

Мухьэмэд ефэндыр езым и 
ущия кIуэ Мэремкъул Мэкъсуд 
ефэндым кърита хуитыны-
гъэкIэ Мысырым щыкIуам, 
илъэс пщыкIутху хъуа къу-
дейт. И еджэныр Iэзхьэрым 
щынигъэсу 1907 гъэм къыщи-
гъэзэжым, япэу Мэккэ щIыпIэ 
лъапIэм дыхьэри, и гъу сэхэм 
ящIыгъуу я хьэж къалэныр 
ягъэзэщIащ. Мадинэ къалэ 
Нэхуми къыдыхьэхэри, аб-
дежми щагъэзэщIапхъэр ща-
щIащ. Иджыри ЛIыкIуэ лъа-
пIэм и мэжджытым щIэсхэу, 
къе жьэжыну зызэрагъэпэщы-
жу, абде жым и щхьэ къыщри-
кIуар гъэщIэ гъуэнщ. Къе-
жьэжыну зыгуэрым хуит 
 къимыщI фIэкIа умыщIэу, 
 гъуэгу къытеувэжыныр къы-
зэремыхъулIар мыпхуэдэу 
езым къиIуэтэжащ: 

«Си гъусэхэм ящIыгъуу 
дыкъе жьэжын къудейуэ, 
«фIэхъус ехыж лъагъун-
лъагъу» жыхуэтIэ лъагъужри 
дгъэзэщIауэ, щэлэуат къэс-
хьурэ си гупэр хуэгъэзауэ сы-
къикIуэтыжурэ, ЛIыкIуэ лъа-
пIэу щэлатымрэ сэламымрэ 
зэхар зыщIэлъ кхъэлэгъунэм 
сыкъыщыщIэкIыжым сы-
къэмэхри, абы сыкъыщIэнащ. 
Си гъусэхэр къы зэжьэу бжэ-
Iупэм Iуту, сэ зыкъэсщIэжу 
сыкъыщIэкIыжыну сыхэту, ар-
щхьэкIэ сыкъэмэхыжурэ хэ-
нейрэ сымэхащ. А къэхъуам 
сэ къисхар «мы щIыпIэм си-
кIыну хуит сыкъэзымыщI 
щытыкIэ гуэр щыIэу» арати, 
гъуэгу дытеувэну уэ дыножьэ 
жызыIэ си гъу сэхэм яжес -
Iащ: «Сэ мыбы сыникIын 
слъэмыкIыу, сыкъэнэн хуейуэ 
щытщи, си тхылъхэр, си хьэп-
шыпхэр схузэ дэфшэжи, ди 
деж схунэвгъэсыж». Мис ап-
хуэдэ щIыкIэм тету сэ сыкъа-
нэри, си гъусахэр Тыркум къэ-
кIуэжауэ щытащ».

АдэкIэ къыпещэ езым: 
«ЛIыкIуэ  лъапIэм и мэжджы-
тым къыпыт еджапIэм зы 
пэш къыщызатри, абы сыщIэ-
су, дерсхэми сыхэсу езгъэ-
жьащ. А  зэманым къри-

Бегъымбар лъапIэу Алы-
хьым и нэфIыр зыщыхуам 
къыжиIауэ, Ибн Маджэ, Тхьэр 
арэзы зыхуэхъуным, къеIуэ-
тэж: «ЦIыхум и мурадыр, и 
ниетыр, и плъапIэр, и хъуэп-
сапIэр ахърэтрауэ щытмэ, 
 Аллахьу Тэхьалам абы и 
хьэтыркIэ а цIыхум и хьэлри, 
и щэнри, и хъуэп сапIэхэри 
 хуегъэдахэ, абыхэм нэхъ 
 тыншу ялъэIэсын ещI, ар и 
гум гузэгъэгъуэрэ беигъэу 
кърелъ хьэ. Ауэ цIыхум и 
 хъуэпсапIэр, и мурадыр, и 
плъапIэр дунейрауэ щытмэ, 
Аллахьу Тэхьалам абы и Iуэху-
ри, и дэлъри, и IуэхущIа фэ-
хэри къы ху зэ щIэмыкъуэжы - 
ну ирекъухьри, зымыгъэн-
щIыжыныр и натIэгум къыху-
ретхэ. Сыту жыпIэмэ, ар 

«Теубгъуэным и къэщидэ», 
е «Iэминтазэ» - ар и фIэ-
щыгъэу муслъымэн щэнхаб-
зэм хэтщ Бусэйри цIэмкIэ 
тхыдэм къыхэна лIы махуэм 
зэхилъхьа зэчыр кIыхьыр. 

IИМАМ Бусэйри Салихь 
 Шарафутдин Мухьэмэд хьи-
джрэмкIэ 608-нэ (1212) гъэм 
Мысырым къыщалъхуащ. Ду-
нейм щехыжар 695 (1295) 
гъэрщ. Бусэйри цIэм къыщIы-
тенар Абусэйр щIыпIэм зэ-
рыщыпсэуарщ. Илъэси 10-кIэ 
Къудс (Иерусалим) дэсауэ, 
Мэккэ лъапIэм Iэпхъуэжауэ 
щытащ Бусэйри. И IэщIа-
гъэкIэ КъурIэн лъапIэм хуезы-
гъаджэт. 

Салихь Шарафутдин хъэтI 
дахэ зэриIэмкIи цIэрыIуэт. 
ИтIани, цIыхубэм ягу къы зэ-
ринэжар муслъымэн диным  
и пщIэр зыIэт, Бегъымбар 
 лъапIэу щэлатымрэ сэла-
мымрэ зэхар къозыгъэцIыху 
зэчырхэмкIэщ: «Къэщидэ 
Хьэм зие», «Къэщидэ Мухьэ-
мэдие», «Къэщидэ Бурдэ», 
«Къэ щидэ Мударие», къи-
нэмыщIхэр. 

«Къэщидэ» псалъэ адыгэб-
зэм зэкIэ хэткъым, ауэ и мы-
хьэнэкIэ ар «щытхъу усэ» е 
«поэмэ» хуэдэхэм япэгъу -
нэгъущ. НэгъуэщIу жыпIэмэ, 
цIыху щхьэхуэ зэрагъэлъапIэ, 
усэу зэгъэкIуа тхыгъэ кIыхь. 
Мыхьэнэшхуэ иIэщ «Теуб-
гъуэным и зэчырыр» дунейм 
къызэрытехьа щIыкIэми. Зэ-
рыжаIэжымкIэ, Салихь Ша-
рафутдин тетащ Шазилий су-
фий лъагъуэм, Ахьмэд Iэл-
Мурсий и ущиякIуэу, абы и 
дерсхэми екIуалIэу. Хьэдис-
хэм фIы дыдэу хищIыкIыу, 
щIэныгъэкIэ лъагапIэ хъар зы-

Теубгъуэным и зэчыр
нэми нэсауэ, зэрымыщIэкIэ 
Бусэйри пкъыуэ хъури, и 
Iэпкъ лъэпкъым и щIылъэны-
къуэр узым иубыдат, доху-
тырхэм щIалэр яхуэгъэхъу-
жыным гугъэ хахыжыпауэ. 

Махуэ гуэрым Бусэйри 
Алыхьталэм лъэIукIэ зыхуи-
гъэзащ Бегъымбар лъапIэу 
Алыхьым и нэфIыр зыщы-
хуам и лъагагъымрэ и пщIэм-
рэ къыщигъэлъэгъуэфын зэ-
чыр зэхилъхьэнымкIэ къы-
дэIэпыкъуу, абы и фIыгъэкIэ 
и узыр щхьэщихыну. Зэман 
гуэри текIуэдащ къэщидэр 
 игъэпсыным. Абы и иужьрей 
Iыхьэр мэрем жэщу нигъэс-
ри, къызэреджэм хуэдэурэ 
 Iурихащ. ПщIыхьэпIэм хэту, 
Iимамым ЛIыкIуэ лъапIэу щэ-
латымрэ сэлатымрэ зэхар 
къыхуокIуэри, и щIыфэм и Iэ 
лъапIэр къыделъэ. Жейм 
 къиутIыпща Бусэйри лажьэ 
закъуи имыIэжу зэрыхъужам 
нэмыщI, и нэр къыщызэ-
трихам, ЛIыкIуэ лъапIэм 
къытрипхъуа теубгъуэныр 
IэщIэлът. 

Ауэрэ нэху мэщри, Iима -
мыр бэзэрым макIуэ. ФIэщ-
хъуныгъэ къабзэ зэрыбгъэ-
дэлъымкIэ цIыхухэм яхэIуа 
духьэшы гуэрым хуозэри, 
сэлам зэраха нэужь, мо къы-
хуэза лIыр Бусэйри къолъэIу 
Бегъымбар лъапIэу щэла-
тымрэ сэламымрэ зэхам па-
пщIэ зэхилъхьа къэщидэр 
жриIэну. 

Бусэйри а цIыху дахэр 
зыщIэупщIэ зэчырхэм хуэдэ 
куэд иIэти, нэхъ пасэу итха-

хэм я гугъу ищIурэ, еупщIащ: 
«Дэтхэнэра зи гугъу пщIыр?» 
«Хьэуэ, - къыжриIащ мод-
рейм. - Сэ жыхуэсIэр «Iэмин 
тэ зэккури» псалъэхэмкIэ 
 къригъажьэращ». «Алыхьым 
и цIэкIэ соIуэ! - къэуIэбжьащ 
Бусэйри. - Абы и гугъу зы цIы-
хум хуэзмыщIакIэ! Алыхьым  
и хьэтыркIэ, къызэрыпщIар 
къысхуэIуатэ!» ЛIыми жеIэ: 
«Жэщ кIуам а зэчырым ЛIы-
кIуэ лъапIэу Алыхьым и нэ-
фIыр зыщыхуам укъызэры-
хуеджари, абы щхьэкIэ гу-
лъытэ лей къыпхуищIу узэри-
гъэхъужари си нэгу щIэкIащ!» 

Бусэйри и къэщидэр а 
 цIы ху фIым ирита нэужь, хэIу-
щIыIу хъури, и хъыбарыр псо-
ми къащIащ, и тхыгъэри зэб-
грыкIащ. 

И чэзур къосри, «Теубгъуэ-
ным и зэчырыр» а щIына-

лъэм ис министр Бэхьэудин 
деж нос. Министрым къэ-
щидэм апхуэдизкIэ уасэшхуэ 
хуищIырти, зэфIэту, пыIэ 
щхьэрыгъыу фIэкIа едаIуэр-
тэкъым, Iэмал имыIэуи и 
 вакъэр лъихырт. И щхьэм 
щхьэкIэ зэчырым и копие три-
гъэтхыкIати, езыри и уна-
гъуэри пIалъэ кIыхькIэ ефIа-
кIуэу псэуащ. 

Арати, министрым и уна-
фэщIым и нэхэм ямылъагъу-
жу мэхъу зэгуэрым. Куэд дэ-
мыкIыуи, жэщым пщIыхьэ-
пIэм хэту мыцIыху гуэр къы-
хуокIуэ, «Теубгъуэным и 
зэ чырыр» уи нэхэм телъхьэ 
къыжриIэу. Пщэдджыжьым а 
хъыбарыр министр Бэхьэу -
дин жриIэжати, «Теубгъуэным 
и зэчырыр» кърагъэхьри, сы-
маджэм и нэхэм тралъхьащ, 
асыхьэтми хъужащ. Дауи, сы-

маджэм бгъэдэлъа фIэщ-
хъуныгъэм и кууагъми мы-
хьэнэ имыIэу щыттэкъым тхы-
гъэр къыхуэщхьэпэн папщIэ. 

А зэманым щегъэжьауэ но-
бэр къыздэсым «Теубгъуэным 
и зэчырыр» гукIэ зрагъащIэ, 
мэжджытхэмрэ мыд ри-
сэхэмрэ я блынхэм тратхэ, 
 дунейм и кIапэ щхьэхуэхэм 
щра гъэкIуэкI муслъымэн зэ-
хуэсхэм зэгъусэу къыщо джэ. 
Зыгъэунэхуахэм зэрыжаIэм-
кIэ, Бегъымбар лъапIэм хуэ-
гъэза лъагъуныгъэкIэ уи гур 
гъэнщIауэ укъеджэмэ, мы 
зэчырым узхэр егъэхъуж, 
псэр егъэкъабзэ, лъэпощхьэ-
похэр IуегъэкIуэт. Тхыгъэм и 
мыхьэнэр щызэпкърах тхылъ 
90-м щIигъу щыIэщ, бзэ куэд-
кIи зэрадзэкIащ. 

«Iэминтазэр» IыхьипщIу зэ-
хэтщ, дэтхэнэ зыри диным 
мы хьэнэ зрит къудамэ гуэрым 
епхауэ. Япэр Бегъымбар 
 лъапIэм хуэгъэза лъагъуны-
гъэм теухуащ, адрейм псэм 
и къызыфIэщIыжыкIэм ухуе-
гъэсакъ, къыкIэлъыкIуэр зэ-
рыщыту ЛIыкIуэ лъапIэу щэ-
латымрэ сэламымрэ зэхам и 
щытхъу псалъэщ, адэкIэ 
Алыхьым и нэфIыр зыщы -
хуар дунейм къытехьэн ипэкIэ 
къэхъуахэр, телъыджэу да-
лъэгъуахэр уигу къегъэкIыж. 
КъурIэн лъапIэм теухуа 
 щытхъу, ИсраIымрэ Михьра-
джымрэ я тхыдэр, тхыгъэр зи 
IэдакъэщIэкIым тобэ къызэ-
рихьыжымрэ Алыхьталэм 
 хуигъазэ духьэхэмрэ къыщо-
кIуэ къэна Iыхьэхэм. 

«Теубгъуэным и зэчырым» 
адыгэхэри куэд щIауэ къо-
джэ, псом хуэмыдэу, къызэд-
нэкI мулид мазэм и кIуэцI-
кIэ. 

убыдэу, си гуфIакIэ дэлъ 
тIэкIури къысIэщIэухэри, си 
жьэ дэсхьеиным сыщIэгуп-
сысу, си Iуэхур абы нэсауэ зы 
махуэ гуэрым сы мэжэщIа -
лIэу сыгуейщейуэ, андез 
тIэкIу къэзгъэщIэрэщIэну 
еджапIэм и къубгъанэщхэм 
язым сыщIохьэри, бжэр къы-
хуэсщIу си щхьэр къы зэ рыс-
Iэту, къащыгъупщэу бжэм 
къы фIана бгыщIэпхэ гуэр 
къызолъагъу. Къызэ кIуэ-
цIысх мэ, щэкI кIапэм кIуэ-
цIышыхьауэ дыщэ сомищрэ 
«дыжьын мэждей» жыхуаIэм 
хуэдэу пщIырэ тIурэ кIуэ-
цIылъщ. Мыр зейр къэслъы-
хъуэн-къэзмылъыхъуэн зэ-
гъэзахуэм сыхимылъэхъэн, 
шейтIаныр зыдэзмыгъэджэ-
гун щхьэкIэ, лейуэ зызмыIэ-
жьэу сыкъыщIокIыжри, «Бгы-
рыпхыр зейр!» жызоIэри со-

гъэIу. Абы хэту, щIалэ лъагэ 
зэIэщIэлъ къызбгъэдохьэ, 
бгырыпхыр сIехыжри, къы-
фIимыгъэкIIауэ IуокIыж. «Зы 
мэждей нэхъ мыхъуми къы-
хихарэ къызитамэ, си ныбэ 
изу сришхатэкъэ!» - сигукIэ 
жыс Iэурэ си пэшым сыщIо-
хьэж, сызэры мэжалIэм къы-
хэкIыу сызэпкърылэлу, си 
лъэм сиIыгъ къудейуэ. Пшыхь 
нэ мэзымрэ гъуэлъыжыгъуэ 
нэмэ зымрэ я зэхуакуу, бжэм 
зыгуэр къытоуIуэ. Ерагъыу 
Iусха бжэмкIэ зы щIалэ ны-
щIохьэ, шхын зэрызэрахьэ 
пхъэбгъу Iэнэ гуэр и щхьэм 
тету иIыгъыу. Iэнэр пэш уты-
кум нрегъэувэ. «Хьэкъу щы-
къур иужькIэ къэсщтэжынщ», 
- жеIэри щIокIыж. Сымэ жэ-
лIэIуауэ Iэнэм сыпэротIыс-
хьэри сошхэ. ЗызгъэнщIа 
нэужь, Iэнэкум деж хуэзэу 

сэлъэну къыджаIащ. Къэп-
щытэныгъэр ще кIуэкI пэшым 
ныбжьыфIэу, и нэгур нэху-
тхьэхуу, и щIэныгъэр и фэм 
къи Iуатэу зылI закъуэ щIэсу 
арат. Чэзур къыслъысу сы-
щIыхьэу, сыхьэт нехьэкъе-
хуэкIэ къызэпсэлъа-къы зэ-
упщIа нэужь, иужьрейуэ зы 
упщIэкIэ зыкъысхуигъэзащ. 
УпщIэм жэуапу естынур сы-
мыщIэу сыгупсысэрт. Си япэ 
ущиякIуэ Мэкъсуд ефэндым 
и дежи Iэзхьэрми щызэхэс-
хатэкъым апхуэдэ Iуэхугъуэ. 
УпщIэхэм сыхьэт ныкъуэ 
 гуэркIэ уегупсысыну, узы хэп-
лъэжын гуэр щыIэмэ, ухэ п-
лъэжыну узэры хуитыр къыд-
жаIэгъэххэу щытти, а Iэмалыр 
къэзгъэщхьэпэн гугъэ сиIэу, 
хуит зыкъызогъэщIри, сы-
къыщIэкIыну си лъэ къы-
щIэсшиикIауэ, къэп щытэр 
езыгъэкIуэкI щIэныгъэлI 
щхьэ махуэр къыскIэлъоджэ: 
«Си щIалэ! Къэгъази къэ-
тIысыж! Мы щIы хъурейр 
къэпкIухьамэ, а упщIэм и жэ-
уап бгъуэтынукъым. Мыр 
гъэунэхуакIуэ упщIэу аращ». 
ИтIанэ зытес уэншэкужьейм 
щIоIэбэ, IункIыбзэIух къы-
щIехри, къызжеIэ: «Егъэджа-
кIуэныр пхуэфащэу къэб лэ-
жьащи, мы IункIыбзэIухыр на-
щтэ». Си къэпщытэныгъэр 
ехъулIэгъуэкIэ зэриухар, 
 Мэс джид Нэбэуийм (ЛIыкIуэ 
лъапIэм и Мэжджытым) сри-
егъэджакIуэу, дерс стыну 
апхуэдэ IэнатIэ сызэрыпэ-
рыувар къызгурегъаIуэ. Мис 
а щIы кIэм тету, мазихкIэ 
еджакIуэу сы зыхэса еджа-
пIэм сэ езым щезгъэджэжу, 
1915 гъэм и мэлыжьыхь мазэ 
пщIондэ егъэджакIуэ къа-
лэным сыпэрытащ». 

(КъыкIэлъыкIуэнущ).

КЪУЩХЬЭ  Эрдал.
«Узун-Яйла щыпсэуа адыгэ

дин щIэныгъэлIхэр» 
тхылъым щыщщ.

Фыгъуэныр уз бзаджэм хуэдэщ

Зэгуэрым Рашид и къуэ Хьэрун хъэлифышхуэр къалэ 
гуэрым дыхьащ. ЦIыхухэр зыщIыпIэ зэрыхьырт, сабэшхуэ 
къагъэ хъейуэ. «Сыт къэхъуар? Дэнэ псори здэпIащIэр?» - 
щIэупщIащ абы гу лъызыта хъэ лифым и унэIут хъыджэбзыр. 
«Ар Хорасаным щыщ дин щIэныгъэлIышхуэ гуэр къэкIуащи 
аращ мы къалэм», - къыжраIащ.

Зи гугъу ящIыр Мубарэк и къуэ Абдулыхьт. «Мис аращ те-
пщэкIэ узэджэнур, - хуабжьу жиIащ унэIутым, - армыхъумэ 
дзэлIхэмрэ пщылIхэмрэ цIыху хэр щIызэхуахус Рэшид и къуэ 
Хьэрункъым. 

Ахъшэ-
мыр

ЖасырМахуэхэр Пщэдджы-
жьыр

Дыгъэр
къыщы-
щIэкIыр

05.10 
05.12 
05.13 
05.14 
05.15 
05.17 
05.18 
05.19 
05.21 
05.22 
05.23 
05.25 
05.26 
05.27 
05.28 
05.30 
05.31 
05.32 
05.33 
05.35 
05.36 
05.37 
05.38 
05.40 
05.41 
05.42 
05.43 
05.44 
05.46 
05.47

Шэджа-
гъуэр

12.00 
12.00 
12.00 
12.00 
12.00 
12.00 
12.00 
12.00 
12.00 
12.00 
12.00 
12.00 
12.00 
12.00 
12.00 
12.01 
12.01 
12.01 
12.01 
12.01 
12.02 
12.02 
12.02 
12.02 
12.03 
12.03 
12.03 
12.04 
12.04 
12.04

06.40 
06.42 
06.43 
06.44 
06.45 
06.47 
06.48 
06.49 
06.51 
06.52 
06.53 
06.55 
06.56 
06.57 
06.58 
07.00 
07.01 
07.02 
07.03 
07.05 
07.06 
07.07 
07.08 
07.10 
07.11 
07.12 
07.13 
07.14 
07.16 
07.17

Ичын-
дыр

14.43 
14.43 
14.42 
14.41 
14.40 
14.39 
14.38 
14.37 
14.36 
14.35 
14.34 
14.33 
14.32 
14.32 
14.31 
14.30 
14.29 
14.29 
14.28 
14.27 
14.27 
14.26 
14.26 
14.25 
14.25 
14.24 
14.24 
14.23 
14.23 
14.23

17.01 
16.59 
16.58 
16.57 
16.55 
16.54 
16.53 
16.52 
16.51 
16.50 
16.48 
16.47 
16.46 
16.45 
16.44 
16.43 
16.43 
16.42 
16.41 
16.40 
16.39 
16.39 
16.38 
16.37 
16.37 
16.36 
16.36 
16.35 
16.35 
16.34

1, гъубж
2, бэрэжьей
3, махуэку
4, мэрем
5, щэбэт
6, тхьэмахуэ
7, блыщхьэ
8, гъубж
9, бэрэжьей
10, махуэку
11, мэрем
12, щэбэт
13, тхьэмахуэ
14, блыщхьэ
15, гъубж
16, бэрэжьей
17, махуэку
18, мэрем
19, щэбэт
20, тхьэмахуэ
21, блыщхьэ
22, гъубж
23, бэрэжьей
24, махуэку
25, мэрем
26, щэбэт
27, тхьэмахуэ
28, блыщхьэ
29, гъубж
30, бэрэжьей

18.41 
18.39 
18.38 
18.37 
18.35 
18.34 
18.33 
18.32 
18.31 
18.30 
18.28 
18.27 
18.26 
18.25 
18.24 
18.23 
18.23 
18.22 
18.21 
18.20 
18.19 
18.19 
18.18 
18.17 
18.17 
18.16 
18.16 
18.15 
18.15 
18.14

ЩIыхь  пэжымрэ
нэпцIымрэ

илъ зэкIуэцIышыхьа гуэрым 
си нэр хуозэ. ЗэкIуэцIысхрэ 
сеплъмэ, мо бгырыпхым кIуэ-
цIылъа дыщищымрэ ды- 
жьын мэждеипщIрэ тIумрэ 
кIуэ цIылъщ. Мы лIыр хэтми 
зэзгъэщIэн папщIэ, Iэнэр 
къэзыщтэж щIалэм хэгъэ зы-
хьауэ сеупщIа пэтми, къыз-
жиIэну Iэмал хуэзгъуэтакъым. 

Абы иужькIэ мазих хуэдэ 
дэкIауэ, дыщеджэ еджапIэм 
егъэджа кIуэ щIэхэр къащтэ -
ну, абы теухуа къэп щы тэ ны-
гъэхэри ирагъэкIуэкIыну, 
егъэ джакIуэу увыну гукъы -
дэж зиIэхэм наIуэ зыкъащIу, 
я лъэIу тхылъхэр къыщIа-
лъхьэн хуейуэ ягъэIуащ. Сэри 
зэзгъэпэщыпхъэхэр щIыгъуу 
си лъэIу тхылъыр щIэслъ-
хьауэ, къэпщытэныгъэр ще-
кIуэкIыну махуэр къэсри, 
зырызу дыщIыхьэурэ къы дэп-

зы кIэлъыжэр дунейращи, ар 
а цIыхум и натIэм зымы-
гъэнщIыжыныгъэу, факъы-
рагъэу къыху ритхэу аращ. Ауэ 
апхуэдизу кIэлъыпхъуэ, 
кIэлъыжэ пэтми, Аллахьу 
Тэхьалам езым къыхуиухам 
нэхърэ зы хьэдзэкIэ нэхъыбэ 
икIи зы Iэригъэхьэфынукъым, 
икIи къехъулIэнукъым ап хуэ-
дэ цIыхум. Аращи, сыт хуэ-
дизкIэ уи къару тебгъэкIуадэ-
ми, зытебукIэжми, зытеп фы-
щIэжми, дунейм щыщу къы-
пIэрыхьэнур, къып лъы сынур 
къыпхуиухагъэххэу тхауэ щы -
ту аращ. Абы гу лъыптэрэ, 
лейуэ дунейм зытумыукIэжу, 
зыту мы фы щIэжу, уи гур Ал-
лахьу Тэхьалам и хъугъуэфIы-
гъуэ пэ жым, «Алыхьталэм 
пэгъу нэгъун» жыхуэтIэ насы-
пы шхуэм хуэбгъэзэфмэ, мис 
абы щыгъуэщ дунейкIи ахъ-
рэткIи ущехъулIэнур. 

Iустаз
ГУЭЩОКЪУЭ

Абдул-Бакъий.
Бахъсэн хъутIбэм щыщ.

1. «Черноморец» 
2. «Чайка» 
3. «Ротор»  
4. «Кубань Холдинг» 
5. «Спартак-Налшык» 
6. «Биолог-Новокубанск» 
7. «Форте» 
8. СКА 
9. «Дружба» 
10. «Динамо» Ст. 
11. «Мэшыкъуэ-КМВ» 
12. «Легион» 
13. «Алания-2» 
14. «ЕсэнтIыгу» 

Бжьыхьэм 
къэгъагъэ жыгхэр

Гъуазджэ

КъБР-м  щыIэ 
МВД-м  къет

Фэри фрихьэлIауэ къы щIэ-
кIынщ пщIащэ пылъэлъы жы-
гъуэм,  къызыхэкIари къыпхуэ-
мыщIэу, мыIэрысейм гъэгъа 
зэрыIыгъ зыбжанэ къыпидзэу. 
Апхуэдэу урохьэлIэ шыкIур-
тIымей, мэжджыт жыг гъэгъа-
хэм. Дысабийуэ нэхъыжьхэм 
дащеупщIкIэ, «жыгыр зы-
гуэрым игъэщтагъэнщ», - 
жаIэрт.

ЩIЭНЫГЪЭЛIХЭМ дызэры-
щагъэгъуазэмкIэ, апхуэдэ нэры-
лъагъу фIэщщIыгъуейр къы-
зыхэкIынкIэ хъунур щIыуэпсым 
къыщыхъу зэхъуэкIыныгъэхэрщ. 
Дауэ мыхъуми, нэхъыжьхэм 
жаIам тохуэж: «стресс» щытыкIэ 
гуэрым жыгыр итщ. Ар ехьэлIауэ 
щытынкIэ мэхъу хуабэ ямылейм 
е щIыIэ уаем - дунейм зызэри-
хъуэкI зэпыту макIуэ. 

Мис мыбдежым щыфлъагъу 
жыг лъахъшэр щэкIуэгъуэм и 
кIэм зыхуигъазэри, Налшык Пе-
ча тымкIэ унэм къегъэщIылIа 
лъэс  зекIуапIэм къыщыгъэгъащ .

 Иджыблагъэ Интернетым 
 къралъхьауэ тлъэгъуащ хуэфIу 
къэгъэгъа мэжджыт жыгыр. Ауэ 
ар зейм зэрыжиIамкIэ, илъэс 
зыбжанэ хъуауэ гъэм тIэунейрэ 
къогъагъэ. Апхуэдэу щыщыткIэ, 
ар «аномальнэ къэхъукъащIэу» 
къэдмылъытэми хъуну къы-
щIэкIынщ. Илъэсым тIэу къы зы-
пыкIэ мамкъут, мэракIуап цIэхэр 
щыщыIэкIэ, мэжджыт жыгхэми 
апхуэдэ лIэужьыгъуэщIэ яхэтын-
кIи мэхъу, къэкIыгъэхэм я генхэм 
хэтIэщIыхьхэм дежкIэ абы 
 гу гъуехь лъэпкъ хэлъын хуей-
къым. Псом нэхъ дахэр и чэзум 
къэгъагъэрщ.

ШЭРЭДЖ Дисэ.

ПаспортыщIэр унэм щратащ

Урысей МВД-м Аруан районым щиIэ 
къудамэм и лэжьакIуэхэм, ОМВД-м и 
унафэщIым и къалэныр пIалъэкIэ зы-
гъэзащIэ, къэрал кIуэцI къулыкъум и 
полковник Алборэ Анзор ящIыгъуу, 
«Паспортыр унэм щрат» Iуэхутхьэбзэм 
ипкъ иткIэ, Урысей Федерацэм и цIыхум 

Iуащхьэмахуэ нэхъ IупщIу, 
нэхъ дахэу щыплъагъу лъэны-
къуэу ябж БырмамытI бгыщ-
хьэр. Ахэр Къэрэшей-Шэр-
джэс Республикэм хеубыдэ, тIу 
мэхъу: БырмамытIышхуэрэ - 
метр 2592-рэ, БырмамытI 
 ЦIы кIурэ – метр 2644-рэ я 
 лъагагъыу. А щIыпIэм уиплъ-
мэ, Iуащ хьэмахуэ лъапэ деж 
ущы ту къыпфIощI, ауэ абы я 
зэхуаку километр 30 дэлъщ.

БЫРМАМЫТI ЦIыкIу удэкIуеи-
ну гугъущи, цIыхухэр апхуэдэу 
кIуэркъым, и бгыщхьэри нэхъ 
цIыкIущ. БырмамытIышхуэ ма-
шинэ псын щIэ кIи лъэсуи удо-
кIыф, и тафэри куэдкIэ нэхъ 
инщ. Гъуэгур зэрыгугъум къы-
хэкIыу, сы хьэтитIым щIигъу ехь. 
Ар Нартсанэ (Кисловодск) пэ-
жыжьэкъым.

Мы щIыпIэм и теплъэ дахэм 
цIыхухэр зыIэпешэ: тафи, къыр 
зади, псы къызыдэж бгы зэхуаку 
куэди иIэщ. БырмамытI и щыгум 
жьыр апхуэдизкIэ щыкъабзэщи, 
уи щхьэр егъэуназэ. Тафэм и 
 хъуреягъкIэ къурш псыхъуэщ, 
къущхьэхъу хъупIэщ. Мыбы  ща-
гъэхъуу жэми, шыи, мэ ли. Мы 
щIыпIэр я хэщIапIэщ къуршыб-
гъэхэми, къуа лэбзу зэмылIэу-
жьыгъуэхэми, мэз псэущхьэхэу 
бажи, дыгъужьи, мэзыкхъуи, 
мыщи щып лъагъункIэ хъунущ.

Пшэ щытемылъым деж гъэ-
махуэр щыхуабэщ, ауэ пщэд-

«Ротор» (Волгоград) - 
«Спартак-Налшык» (Нал-
шык) – 1:4 (0:0). Волгоград. 
«Волгоград Арена» стади-
он. Жэпуэгъуэм и 22-м. 
ЦIы ху 6866-рэ еплъащ. 

Судьяхэр: Жабченкэ 
(Краснодар). Тиракьянц, Но-
виков (тIури Дон Iус Ростов). 

«Ротор»: Кокарев, Пелих 
(Шмаков, 82), Кармаев, Зуй-
ков, Обивалин, Родионов 
(Умаров, 76), Ахмедханов 
(Магомедов, 70), Сафронов 
(Козлов, 76), Бутаревич, Ка-
расев (Мартусевич, 70), Мак-
сименкэ.

«Спартак-Налшык»: Сиу-
каев, Далиев, Мэкъуауэ (Ле-
люкаев, 66), Ольмезов, Бе-
лоусов, Ашуев (ЛIуп, 74), Хьэ-
шыр (Топурие, 74), Маслен-
ников, Жангуразов (Дэхъу, 
83), Торосян, ХъутIэ.

Топхэр дагъэкIащ: Жангу-
разовым, 54 (0:1). Карма-
евым, 59 (1:1). Хьэшырым, 
69 (1:2). Топурие, 77 (1:3). 
Хъу тIэм, 90+1 (1:4). 

Дагъуэ къыхуащIащ: Хъу-
тIэм, Бутаревич, Далиевым, 
Мэкъуауэм, Зуйковым, Мар-
тусевич.

УРЫСЕЙ Федерацэм фут-
болымкIэ и етIуанэ лигэм и 
Япэ гупым щекIуэкI зэхьэзэ-
хуэм и епщыкIуплIанэ джэгу-
гъуэм хыхьэ зэIущIэ жэпуэ-
гъуэм и 22-м Волгоград ще-
кIуэкIащ. Зэпеуэм и турнир 
таблицэм ещанэ увыпIэр 
щы зыIыгъ «Ротор»-м пэщIэ-
тащ япэ Iыхьэм нэхъыфIихым  
я гупым хэхуэну ху щIэкъу 
«Спартак-Налшы кыр». 

ЗэпэщIэтыныгъэр коман-
дэ хэм жыджэрагъышхуэ 
яхэ  мылъу ирагъэжьащ. ТIас-
хъэщIэх щIыкIэу, гъуащхьэ-
хъумэхэр ягъэунэхуу, закъуэ-
тIакъуэрэ зэхьэрхуэрэгъухэр 
гъуэм хуэкIуэрт. Япэу ап-
хуэдэ Iэмал къызыхуихуар 
ди щIалэхэрщ. Еханэ дакъи-
къэр екIуэкIыу «Спартак-
Налшыкым» и ебгъэ ры-
кIуэныгъэм хэту топыр Хьэ-
шырым къыIэрыхьащ, арщ-
хьэкIэ хэгъэрейхэм я 
штраф нойм щихьэм ар къы-
зэтрагъэувыIащ. Къы кIэ-
лъыкIуэ дакъикъэм Ашуе-
выр ебгъэрыкIуащ волгог-
раддэсхэм я гъуэм. Мурад 
штрафнойм щихьэм «Ро-
тор»-м и гъуащхьэхъумэхэм 
ираудащ, ауэ судьям ар гу-
лъытэншэу къигъэнащ. Ди 
щIалэм иутIыпща топым 
Хъу тIэр кIэлъеуат, арщхьэкIэ 
зымащIэкIэ гъуэм блэлъэ-
тащ. 

КъыкIэлъыкIуэ дакъикъэ 
зыбжанэм хэгъэрейхэм нэхъ 
зыкъызэкъуахащ. Абыхэм я 
ебгъэрыкIуэныгъэр къы  щы-
зэт рагъэувыIэм, штраф-
нойм  пэмыжыжьэу ди щIа-
лэхэм хабзэр къызэпаудын 
хуей хъуащ. Абы кърикIуа 
штрафнойр щагъэзащIэм, 
Сиукаевым топыр къиубы-
дащ. Куэд дэмыкIыу ди 
 гъуащхьэтетым и командэр 
иджыри зэ къригъэлащ. Ро-
дионовыр штрафнойм щи-
хьэм лъэщу зэуа топри Ар-
сен IэщIэкIакъым. 

ЕпщыкIуплIанэ дакъикъэр 
екIуэкIыу ди щIалэхэм еб-

гъэрыкIуэу щIадзащ. Абы 
хэту топыр къызыIэрыхьа 
Жангуразовыр Iэзэу «Ро-
тор»-м и гъуащ хьэхъу мэхэм 
къапекIуэкIри, Кокаревым 
хуэзанщIэ хъуащ.  Расул абы 
гъунэгъу щы хуэхъум лъэ-
щыIуэу топым еуэри, гъуэм 
щхьэпригъэлъэтащ. 

ЗэIущIэм и япэ Iыхьэм ху-
хаха зэманым и ныкъуэм 
нэблэгъауэ «Спартак-Нал-
шыкым» и гъуэм къыбгъэ-
дыхьащ иджырейм ипэкIэ 
гупхэм зэдрагъэкIуэкIа зэIу-
щIэм ди щIалэхэм топитI 
 къахудэзыгъэкIыу и коман-
дэм текIуэныгъэ къыхуэ зы-
хьа Ахмедхановыр. Дагъыс-
тэн гъуащ хьэхъумэныкъуэр 
зэуа топыр Сиукаевым къи-
щтащ. 

Футболистхэм загъэпсэху-
ну икIын ипэкIэ иджыри еб-
гъэ рыкIуэныгъэ шынагъуэн-
шэ закъуэтIакъуэкIэ зэхъуэ-
жащ, ауэ зэIущIэм и  бжыгъэр 
къызэIуахыну ху нэ сакъым. 

ЗэпэщIэтыныгъэм и етIуа-
нэ Iыхьэр хэгъэрейхэм жы-
джэру къыщIадзэжащ. Япэ 
дакъикъэхэм щегъэжьауэ 
гупышхуэу «Спартак-Нал-
шы кым» и лъэныкъуэмкIэ 
зы щагъэбыдащ. «Ротор»-м 
и ебгъэрыкIуэныгъэхэм 
ящыщ зым ехъулIэныгъэ 
къа хуихьыным зымащIэщ 
иIэжащ. Ди штрафнойм 
къы щихьэм волгограддэс-
хэм я гъуащхьауэ Максимен-
кэ зэуа топыр гъуэм и Iуфэм 
Iуту ирижащ. Абы япэу нэса 
Мэкъуауэм гъуэ нэщIым кIуэ 
топым къригъэгъэзащ. 

Къэбэрдей-Балъкъэрым и 
футбол командэ нэхъыщ-
хьэр куэд дэмыкIыу ебгъэ-
рыкIуащ. Я къару псори нал-
шыкдэсхэм я лъэныкъуэкIэ 
щы зэхуэзышэса «Ротор»-м 
ди щIалэхэр къагъэувыIэну 
Iэмал яIэжакъым. Хьэ  шы-
рым къригъэжьа ебгъэ ры-
кIуэныгъэм Жангураз овым 
пищащ. Хэгъэрейхэм я 
 гъуащ хьэтетым Расул 
гъунэгъу  щыхуэхъум, лъэщу 
абы топыр щхьэп ридзри, 
 гъуэм дигъэкIащ – 0:1. 

КъащыщIар икIэщIыпIэкIэ 
ягъэзэкIуэжын мурадкIэ хэ-
гъэрейхэр зэрыкомандэу 
ипэ кIэ кIуэтащ. Абыхэм я еб-
гъэрыкIуэныгъэ гуащIэр 
къы щызэпаудым ди щIалэ-
хэм топыр угловойм ягъэ-
кIуэн хуей хъуащ. Ар къыхи-
тащ Карасёвым. Сиукаевым 
и штрафнойм ита футболист 
гупым къахэжаныкIа Карма-
евым бжыгъэр зэхуэдэ 
и щIащ – 1:1.

КъыкIэлъыкIуэ дакъикъэ-
хэм зэпэщIэтыныгъэр нэхъ 
къызэщIэплъащ. ЗэIущIэм 
текIуэныгъэр зэрыщы зыIэ-
рагъэхьэфынур къызыгуры-
Iуа хьэщIэхэм я лъэр жан 
къэхъуат, я унэ щыIэу къыха-
гъэщIэныр къызэремызэ-

гъыр зэхэзыщIыкI хэгъэрей-
хэри къикIуэтыну хуейтэ-
къым. АрщхьэкIэ футболым 
щытекIуэр нэхъ псынщIэмрэ 
нэхъ Iэзэмрэщ. 

ДакъикъипщI нэхъ дэмы-
кIыу «Спартак-Налшыкым» 
щы тыкIэр и IэмыщIэ ири-
лъхьэжащ. Налшыкдэсхэм я 
ебгъэрыкIуэныгъэ лъэщым 
хэгъэрейхэм я зыхъумэ жы-
ныгъэр зэтрикъутащ. Япэ 
 топыр зи фIыгъэ ди щIали-
тIыр иджы къалэнкIэ зэхъуэ-
жащ. Жангуразовым топыр 
иутIып щащ штрафнойм 
илъа дэ Хьэшырым и лъэны-
къуэмкIэ. А махуэм налшык-
дэсхэм яхэту 101-нэ зэIущIэр 
езыгъэкIуэкIа Алан къы-
пежьа гъуащхьэтетым топыр 
Iэзэу щхьэпридзри, куэдым 
телъыджэ ящыхъуауэ гъуэм 
дигъэкIащ – 1:2. 

«Ротор»-м и тренерхэм 
зэкIэлъхьэужьу зэхъуэкIыны-
гъэхэр ирагъэкIуэкIащ. Хьэ-
щIэхэми, яубыда бжьыпэр 
зыIэщIамыгъэкIын мурад-
кIэ, къаруущIэхэр джэгупIэ 
губгъуэм кърагъэхьащ. Ап-
хуэдэу Хьэшырымрэ Ашуе-
вымрэ япэкIэ джэгу къы-
хыхьащ Топуриерэ ЛIу пым-
рэ. 

ЗэхъуэкIыныгъэхэм «Спар-
так-Налшыкым» къаруущIэ 
къыхилъхьэжащ. Губгъуэм 
къы зэрихьэу ЛIупыр ипэкIэ 
кIуэтащ икIи тIэунейрэ зэ-
кIэлъхьэужьу бжыгъэр игъэ-
бэгъуэну Iэмал иIащ, арщ-
хьэкIэ къехъулIакъым. Ауэ 
джэгум къыхыхьагъащIэ То-
пурие и кIэн къикIащ. Хьэ-
щIэхэм я ебгъэрыкIуэныгъэ 
лъэщым хэту а махуэм зэIу-
щIэм лэжьыгъэшхуэ щызэ-
фIэзыгъэкIа ХъутIэм топыр 
штрафноймкIэ къыхитащ. 
Абы япэу нэса Тамаз зэ еуэ-
гъуэкIэ топыр гъуэмкIэ ири-
IуэнтIэкIри, гъуащхьэтетым 
пэжыжьэ плIанэпэм ди-
гъэкIащ – 1:3. 

ЗэIущIэм щыщу дакъи-
къип щIым куэдкIэ щIимыгъу 
къэнэжауэ, щытыкIэр зи нэIэ 
щIэзыгъэува «Спартак-Нал-
шыкыр» здынэсам къыщыу-

 плъагъуу, нэпкъым телъ уэ-
сыр жьым трехри, къуэ зэхуа  
к ум дэз  мэхъу. Махуэр щы-
уэфIым, уафэ щхъуантIэм 
щIэуэу фIэ кIа умыщIэу, Iуащ-
хьэмахуэ и щхьэщыгу хужьыр 
дахэу къыхощ.

БырмамытI пэмыжыжьэу, 
Хьэсаут псыежэхым блэкIыу 
щытащ шылэ гъуэгум (шёлко-
вый путь) щыщ зы. Мы щIы-
пIэм археологхэм къыщагъуэ-

тащ пасэрей кхъащхьэхэр, 
Iэщэ зэмылIэужьыгъуэхэр, 
ахъ шэ жьгъейхэр. Мыбы 
щыIащ цIыху цIэрыIуэ куэд. 
Абыхэм ящыщщ тха кIуэхэу 
Пушкин Александр, Лермон-
тов Михаил, Толстой Лев, 
Горький Максим, нэгъуэщIхэр. 
Совет зэманым БырмамытI и 
щыгум тращIыхьауэ щытащ 
метеостанц, къатитIу зэтету, и 
хъуреягъкIэ абджыпс IущIыхь 

Iуту. Ар 90 гъэхэм ябгынэ-  
жащ. 

БырмамытI щыгум утету 
уолъагъу Бещтои Мэшыкъуи. 
Жыжьэу укъаплъэмэ, бгыщ-
хьэм и зы лъэныкъуэм иIэ 
щыхупIэм къыхощ цIыхум 
ещхьу жьым мывэм къыхиIу-
щIыкIа пкъохэр, щихъкIэ 
зэджэхэр.

 Мыбдежым ущрохьэлIэ те-
лъыджэ гуэрхэми, псалъэм 
папщIэ, «броккен нэкъы-
фIэщI» жыхуаIэм. Абы зы-
къыппищIыжу цIыхухэм къа-
щохъу, асыхьэтми мэкIуэдыж. 
ЩIэныгъэлIхэм зэрыжаIэм-
кIэ, цIыхур пшагъуэ Iувым 
зды хэтым и ныбжьыр нэхъ ину 
щилъагъужу аращ ар. Зып-
лъыхьакIуэхэм щалъагъу 
«Эльмэ лъапIэ и мафIэхэр» 
зыфIаща, электрокъару ин 
зиIэ нэхухэр мывэхэм кIэри-
дзэрэ къаблэу.

БырмамытI и джабэм и 
плъыфэр ехъуэж сыхьэт 
бжыгъэм елъытауэ: пщэд-
джы жьым жьыуэ абы и фэр 
гъуэжьщ, дыгъэр щыкъу-
хьэм – плъыжь мэхъу. Бгыщ-
хьэм Тхьэм ущелъэIуну 
фIыуэ къы зэралъытэрауэ 
къы щIэкIынущ мывэкIэ ящIа 
тхьэелъэIу пIэхэм уащрихьэ-
лIэр. 

БырмамытI утету зыщуп-
лъыхькIэ, улъэтауэ къуршыб-
гъэхэм хуэдэу зыкъыпщо-
хъуж. Тафэм тращIыхьа тэ-
хъуанэм зыплъыхьакIуэхэр 
къыщоувыIэ, зыщагъэпсэху, 
шей, кофе щофэ.

БИЦУ Жаннэ.

Абхъазым и къалащхьэ 
Сыхъум и Сурэт гъэлъэгъуа-
пIэ нэхъыщхьэм и пэшым  
щекIуэкIащ «Интеграция» 
зыфIаща выс тавкэр. УФ-м и 
Журналистхэм я зэгухьэны-
гъэм, «Свой стиль» сурэттех 
клубым хэт, «Адыгэ псалъэ» 
газетым и сурэттех Къарей 
Элинэрэ УФ-м и Дизайнер-
хэм я зэгухьэныгъэм хэт, 
ятIэ гъэжьам елэжь, егъэ-
джакIуэ ХьэцIыкIу Мила-
нэрэ я лэжьыгъэ хьэ лэ мэт-
хэр абы утыку къыщра-
хьащ. 

2010 ГЪЭМ «Горянка» газе-
тым и редактор нэхъыщхьэ, 
усакIуэ, драматург Къаны-
къуэ Заринэ «Войлочный 
путь»  зыфIища проектым хы-
хьэу, Абхъазым выставкэ гу-
къинэж къыщызэрагъэпэща-
уэ щы тащ, упщIэм елэжь 
цIыху IэпщIэлъапщIэхэм я Iэ-
дакъэ къыщIэкIа хьэпшыпхэр 
къы зэщIиубыдэу. Гъэлъэ-
гъуэныгъэм хагъэхьа лэжьы-
гъэхэм сурэтхэр тезыха  Къа-
рей Элинэ куэд щIауэ и 
 хъуэпсапIэт фIыуэ илъагъу, 
ныбжьэгъу куэд щиIэ а щIы-
налъэм и IэдакъэщIэкIхэр 
ишэну. 

- НэхъапэIуэкIэ си лэжьы-
гъэ хэр Налшык къалэм и му-
зейм щыщызгъэлъэгъуам, 

сигу къэкIат гъунэгъу къалэ-
хэм, щIыналъэхэм нэхъ 
мыхъу ми ахэр утыку къы-
щисхьэну. Абхъазым выстав-
кэ щыс щIыну сызэрыщIэ-
хъуэпсыр си лэжьэгъу- 
ныбжьэгъухэм щажесIэм, 
 Хьэ цIыкIу Миланэ абы къы -
пэджэжащ. Музейм и уна-
фэщI Арсалия Эльвирэ ди 
мурадыр щыжетIэм, гуапэ 
щыхъуащ икIи ди лэжьыгъэ-
хэм зыщигъэгъуа зэри, дри-
гъэблэгъащ. Ап хуэдэу Iуэ ху 
дахэр къыдэ хъулIащ, - жеIэ 
Элинэ. – Гуа пэу ды зэ ры ра-
гъэблэгъар, ди лэ жьы гъэхэр 
щIэщыгъуэ зэращыхъуар, а 
щIы налъэм  гъуазджэм пщIэ-
рэ щIэуп щIэрэ зэ рыщиIэр 
дэр кIэ куэд и уасэщ. ЗэфIэкI 
зиIэ су рэтыщI куэд зэдгъэ-
цIыхуащ, дызэ чэн джэщащ 
дяпэкIи ды зэ дэлэжьэну ды-
зэгуры Iуащ. 

Элинэ гъэлъэгъуэныгъэм 
хигъэхьа пасэрей куэбжэ хэм-
рэ бжэхэмрэ щIыналъэ куэ-
дым - Абхъазым, Куржым, 
Ригэ, Лондон, Таллин, Каир, 
Тбилиси, Баку, Налшык, нэ-
гъуэщI щIыпIэхэми - щытри-
хащ. Бжэхэм я теплъэмкIэ, 
плъыфэхэмкIэ, тхыпхъэхэм-
кIэ гурыIуэгъуэщ зейр зы-
щыщ лъэпкъыр, дин зэри-
хьэр, я хабзэхэр зыхуэдэр, нэ-
гъуэщIхэри. Элинэ пасэрей 

щхьэгъубжэ блыпкъым ириб-
за и сурэтхэмрэ Миланэ ятIэ 
гъэжьам къыхищIыкIа и фа-
лъэхэмрэ зэпэджэжырт, зэ-
маным ижь къазэрыщIихуам 
ахэр зэришалIэу. Тхыдэм ижь 
зыщIихуа лэжьыгъэхэр гъэ-
щIэгъуэнщ блэкIам узэ ры-
ригъэгупсысымкIэ. 

Сыхъум здэщыIэм, Къарей 
Элинэрэ ХьэцIыкIу Миланэрэ 
Художественнэ училищэм и 
студентхэр щагъэгъуэзащ я 
лэжьэкIэм, мы IэщIагъэхэм 
теухуа дерсхэм щIагъэдэ-
Iуащ. Къэб гъэлъагъуэмэ, 
Эли нэ архитектурэм, пасэрей 
бжэхэм ятриухуа и сурэтхэр 
набдзэгубдзаплъэу зэпэ-
зыплъыхьахэм абыхэм ехьэ-
лIа упщIэхэр я гъунэжт, щIалэ-
гъуалэм дерсхэр гъэщI э гъуэн 
зэращыхъуар нэрылъа гъуу. 

- Апхуэдэ дерсхэр щхьэпэщ 
зэфIэкI зиIэ ныбжьыщIэхэм 
зыкъызэкъуахынымкIэ, нэхъ-
ри заужьынымкIэ. ЯпэщIыкIэ 
тIэкIу Iэнкунами, щIалэгъуа-
лэр псынщIэу Iуэхум къы-
хыхьащ, - жеIэ Элинэ. - Къи-
щынэмыщIауэ, Апсным къы-
щызэIуаха тхыдэ паркым зы-
щыд а гъэп лъыхьащ. Абы итщ 
ятIэ гъэжьамкIэ, пхъэмкIэ Iэ-
кIуэ лъакIуэ цIыху IэпщIэлъа-
пщIэхэм я лъэщапIэхэр, па-
сэрей абхъаз унэхэр. 

Къарей Элинэрэ ХьэцIыкIу 
Миланэрэ я лэжьыгъэхэр я 
щапхъэщ гъуазджэм и лIэу-
жьыгъуэ щхьэхуэхэр щызэха-
ухуанэкIэ нэхъри щIэщыгъуэ 
зэрыхъум. Ахэр цIыхухэр 
къыхуезыджэщ архитектурэ 
фэеплъхэм хуэсакъыну, ды-
гъуасэмрэ нобэмрэ я тхыдэ 
лъэмыжыр яхъумэну.

Зи IэрыкIхэр екIуу нэ гъуэщI  
щIыналъэм щызыгъэ лъэ-
гъуа ди лэжьэгъум и зэ-
фIэкIым иджыри хигъэхъуэ-
ну, хамэ къэралхэми къыща-
цIыхуну ди гуапэщ. 

ТЕКIУЖЬ Заретэ. 
Сурэтхэр КЪАРЕЙ ЭЛИНЭРЭ 

ПАПАСКИРИ ЭЛИНЭРЭ 
трахащ. 

джыжьымрэ пщы-
хьэщхьэмрэ щIыIэтыIэщ. 
Къуршым дэкIуеину мурад 
зыщIам щыгъын хуабэ къи-
щтэн хуейщ, сыту жыпIэмэ, 
напIэзыпIэм пшэхэр къыт-
рихуэу градуси 10-м нэсу 
ехынкIэ хъунущ. Гъэмахуэм 
и мызакъуэу, цIыхухэр щIы-
махуэми БырмамытI докI, 
щIыпIэр егъэлеяуэ зэрыда-
хэм дихьэхыу. Мывэхэр 

выIэну и мурадтэкъым – 
 те кIуэныгъэр къахуэзыхь 
бжы гъэр яхъумэу я лъэны-
къуэмкIэ зыщамыгъэбыдэу 
еб гъэрыкIуэрт.

ЗэпэщIэтыныгъэм хухаха 
зэман нэхъыщхьэм къыщIа-
гъуа дакъикъэхэр екIуэкIыу 
ХъутIэм и гугъуехьхэм хуэ-
фэщэн тыгъэ къапэкIуащ. 
Дакъикъэ тIощI ипэкIэ зэIу-
щIэм къыхыхьа ЛIупри абы-
кIэ сэбэп хъуащ. Иужьрейм 
кърихьэжьа ебгъэрыкIуэны-
гъэм Анзор пищащ. Штраф-
нойм щихьэм абы къы-
Iэрыхьа топыр лъэщу гъуэм-
кIэ иутIыпщащ. Абы къригъэ-
гъэзэну Iэмал лъэпкъи 
иIа къым «Ротор»-м и гъуащ-
хьэтетым – 1:4. 

2014 гъэ лъандэрэ «Спар-
так-Налшыкыр» зытемыкIуэ-
фа волгограддэсхэр бжы-
гъэшхуэкIэ я деж щыха-
гъэщIауэ зэIущIэр иухащ. 
Иджырей текIуэныгъэм и 
фIыгъэкIэ налшыкдэсхэм 
турнир таблицэм къыщра-
гъэкIуэтэхащ «Биолог-
Новокубанск»-мрэ «Форте»-
мрэ икIи лъэбакъуитIкIэ дэ-
кIуэтейри, етхуанэ увыпIэм 
къыщыувыIащ. 

АдэкIэ щыгъуазэ фы-
хуэтщIынщ иужьу зэхэта ад-
рей зэIущIэхэм къарикIуа 
бжы гъэхэм: «Кубань-Хол-
динг» (Павловскэ) - «Есэн-
тIыгу» (ЕсэнтIыгу) – 5:0, «Би-
олог-Новокубанск» (Прог-
ресс) – «Форте» (Таганрог) – 
1:1, «Легион» (Мэхъэчкъалэ) 
– «Динамо» (Ставрополь) – 
2:2, «Дружба» (Мейкъуапэ) 
– СКА (Дон Iус Ростов) – 1:0, 
«Алания-2» (Владикавказ) – 
«Чайка» (Песчанокопскэ) – 
0:3, «Черноморец» (Ново-
российск) – «Мэшыкъуэ 
КМВ» (Псыхуабэ) – 3:1. 

КъыкIэлъыкIуэ джэгугъуэр  
«Спартак-Налшыкым» и унэ 
щригъэкIуэкIынущ. Жэ-
пуэгъуэм и 29-м ди щIалэ- 
хэм  кърагъэблэгъэнущ 
Прог ресс и «Биолог-Но-
вокубанск»-р. 

ЖЫЛАСЭ Замир. 

и паспортыр Iэрагъэхьэжащ Запорожье 
областым щыщ Пелипенкэ Валентинэ 
Иосиф и пхъум. Мы гъэм абы и ныб-
жьыр илъэс 90 ири къуащ. 

ПОЛИЦЕЙХЭР кIуащ Валентинэ и къуэр  
щIыгъуу щыпсэу Нарткъалэ. Ахэр абы 
ехъуэхъуащ къэралым и дэфтэр нэ-
хъыщхьэр иIэ зэрыхъуамкIэ, узыншэу, 
жы джэрагъ хэлъу псэуну зэрагуапэр жа-
Iэри, удз гъэгъахэр IэщIалъхьащ. 

Валентинэ хьэщIэхэм фIыщIэ яхуи-
щIащ я гулъытэм папщIэ. 

ЩIэблэр Iейм щахъумэ

Урысей ФСИН-м и Управленэу КъБР-м 
щыIэм и 5-нэ колонием и унафэщIым и 
къуэдзэ, къэрал кIуэцI къулыкъум и 
 майор Мэремыкъуэ Рустам шко-
лакIуэхэм епсэлъащ. 

АХЭР щызэхуэзащ Прохладнэ районым 
хыхьэ Алътуд къуажэм дэт курыт еджапIэ 
№2-м. ШколакIуэхэм гурагъэIуащ «экс-
тремизм», «терроризм» жыхуэтIэхэр зи-
щIы сыр, абыхэм япэIэщIэу щытын зэ ры-
хуейр. Мэремыкъуэм къызэрыхигъэща-

Футбол

Гъуазджэ

щи, апхуэдэ зэIущIэхэм школакIуэхэр 
псалъэмакъым къыхыхьэу, псори зэпа-
лъыту ирегъасэ, езыхэм я Iуэху еплъыкIэ 
яIэж ещI. Абы и закъуэкъым, ныбжьы-
щIэхэм щIэх-щIэхыурэ уаIущIэным гъэ-
сэныгъэ мыхьэнэшхуи иIэщ. Мыбдежым 
щынэхъыщхьэр къытщIэхъуэ щIэблэр 
экстремизмэм пэIэщIэ щIынырщ,  сыт 
хуэдэ Iуэхуми езыхэм бгъэдыхьэкIэ щхьэ-
хуэ хуаIэжу егъэсэнырщ. Псори къызэщIи-
къуэжри, Рустам школакIуэхэр экстре-
мистхэм я «хъым» имыхуэн папщIэ щIап-
хъэхэм ятеухуа чэнджэщхэри яритащ.  

 УЭРДОКЪУЭ Женя. 


